
2024  гъэ,  гъатхэпэм (мартым)  и  7,  махуэку

Урысей Федерацэм и Президен-
тыр хэхыным хуагъэнэІуа гъатхэ-
пэм и 15-17 махуэхэм къэнэжа щІа-
гъуэ щыІэкъым. Абы хуэкІуэу лэ-
жьыгъэшхуэ зэфІэха хъуащ, ауэ 
иджыри зэнагъэсын, зыкІэлъыплъы-
жын хуей Іуэхухэр хэхыпІэ участ-
кэхэм яІэщ.  

Абыхэм теухуауэ, я Іуэхухэр зы-
Іутым дыщегъэгъуазэ Хьэбэз район 
ТИК-м и пашэ Къумыкъу Ларисэ.

— «Мобильный избиратель» 
Іэмал къулейр мы гъэм нэхъы-
бэу къагъэсэбэп хуэдэщ. Дауэ 
щыт Хьэбэз районым деж а 
Іуэхур?

— ЦІыхур здыщІэтхам пымылъу, 
хэхыгъуэ махуэм здэщыІэм, зды-
щыпсэум деж Іэ щиІэтынымкІэ 
Іэмал хьэлэмэтщ «Мобильный из-
биратель» Iэмалыр. Мы гъэм щІышы-

Абы хэтащ УФ-м и Пре-
зидентым деж щылажьэ, 
къэралкІуэцІ политикэм-
кІэ Управленэм дин зэгу-
хьэныгъэхэм зэпыщІэны-
гъэ ядэІыгъынымкІэ и Де-
партаментым и унафэщІ 
Ерёмин Евгений, УФ-м и 
президентым и полномоч-
нэ лІыкІуэу СКФО-м щы-
Іэм и дэІэпыкъуэгъу Валиев 
Айдэмыр, Ищхъэрэ Кав-
казым щыпсэу муслъымэн-
хэм я Координационнэ куп-
сэм, КъЧР-м и ДУМ-м я 
тхьэмадэ, дин зэгухьэны-
гъэхэм зэпыщІэныгъэ ядэ-
ІыгъынымкІэ къэралым и 
Президентым егъэщІылІа 
Советым хэт Бердиев   
хьэжы Исмэхьил, Пятигорск-
рэ Черкесскрэ я архиепис-
коп Феофилакт, Ищхъэрэ 
Кавказым и къэрал, дин 
ІуэхущІапІэхэм я лІыкІуэ-
хэр, республикэм и къалэ-
хэмрэ районхэмрэ я адми-
нистрацэхэм я Іэтащхьэхэр. 

КъЧР-м и Іэтащхьэ Тем-
резов Рэшид къыбгъэдэ-
кІыу «Іэнэ хъурей»-м хэт-
хэм захуигъэзащ респуб-
ликэм и Правительствэм и 
тхьэмадэм и къуэдзэ Чек-
куев Хъызыр. 

ЗэІущІэм хэтахэр тепсэ-
лъыхьащ зэманым и зэ- 
хъуэкІыныгъэхэм къыдэ-
кІуэу, унагъуэ фІыгъуэхэр, 
уасэншэ хабзэфІхэр хъума 
зэрыхъуну Іэмалхэмрэ кІуэ-

ВДНХ-м къыщызэрагъэпэща «Рос-
сия» Къэралыбэ гъэлъэгъуэныгъэ-фо-
румым щекIуэкIащ хыхьэхэкI Iуэхум и 
Махуэр. Къэрэшей-Черкесым и стен-
дым къыбгъэдыхьэри, еплъащ УФ-м  
и Правительствэм и тхьэмадэм и 
япэ къуэдзэ Белоусов Андрей.

Хэгъуэгум и экспозицэм хьэщIэр 
щагъэгъуэзащ Къэрэшей-Черкесым и 
Правительствэм и тхьэмадэм и къуэ-
дзэ Поляков Евгенийрэ Къэрэшей-Чер-

УФ-м и Федеральнэ ЗэIущIэм хабзэ хъуауэ хуигъа-
кIуэ Зыхуэгъэзэныгъэр ди къэралым и Президент 
Путин Владимир мазаем (февралым) и 29-м ищIащ. 

Путин Владимир абдеж щигъэбелджылащ къэкIуэну 
илъэсихым зэлэжьыпхъэ Iуэхугъуэхэмрэ къалэн нэхъы-
щхьэхэмрэ. Абы къызэщIиубыдащ къэралым зэрызиу-
жьыфыну лъэныкъуэ псори.

Зыхуэгъэзэныгъэм IупщIу къыхощ ди къэралым и 
щытыкIэр мы зэманым зыхуэдэр, дуней псом щиIэ 
увыпIэр, щIыналъэ унафэщIхэм яхуигъэув къалэнхэр. 
Псори зыхуэунэтIар сыт и лъэныкъуэкIи ехъулIэныгъэ 
зэрыдиIэнращ. 

Зыхуэгъэзэныгъэр хуэгъэзащ цIыхухэм я щыIэкIэ-псэу-
кIэр нэхъыфI зэрыхъуным. Апхуэдэу, ар тещIыхьащ 
2030 гъэ пщIондэ Урысейм псэукIэр щегъэфIэкIуэным, 
экономикэ шынагъуэншагъэм, социальнэ Iуэхухэм, щIы-
уэпсыр хъумэным, ухуэныгъэмрэ гъуэгухэмрэ зегъэужьы-
ным. Абы и купщIэщ Президентым къыхигъэща мып- 
хуэдэ и псалъэхэр: «Дэ гъащIэр къыхыдох. Псори щIэт-
щIэр цIыхумрэ унагъуэмрэ зыми и жыIэм щIэмыт щIы-
налъэ хуитым зыхуей щыхуэзэу щыпсэун папщIэщ».

Бзылъхугъэ лъапІэхэ!
Ди гум къыбгъэдэкІыу дывохъуэхъу 

бзылъхугъэхэм я Къэралыбэ Махуэм и щІыхькІэ!
Гъатхэ махуэщІхэм я пэублэ мы махуэр фэ дунейм къытефхьэ гъащІэщІэм, щІэ-

рэщІэныгъэм, дахагъэмрэ зэгурыІуэныгъэмрэ я нагъыщэщ. Къалэн зэхуэмыдэхэр 
дэзых, унагъуэ жьэгур хъума хъунымкІэ, унагъуэм хуабагъэр, гулъытэмрэ зэкъуэ-
тыныгъэмрэ щызыхъумэ, щІэблэр гъэсэнымкІэ, нэгъуэщІ куэдымкІи жэуаплыгъэ 
хэха зыхь бзылъхугъэр игъэлъэпІэнращ мы махуэщІым и купщІэр. 

Псэемыблэжыныгъэм, тегушхуэныгъэм, бэшэчагъым, ІэщІагъэ зэфІэкІ лъагэхэм 
фэ фарищапхъэщ. Уасэншэщ жылагъуэм и зыужьыныгъэм, Къэрэшей-Черкесым, 
ІуэхущІапІэ, къулыкъущІапІэ, сыт хуэдэ къудамэми фи хэлъхьэныгъэр. Фэ гуащІэ-
дэкІ ехъулІэныгъэ лъагэхэм фыхуносыф, жылагъуэ зэщІэхъееныгъэхэм жыджэру 
фыхэтщ, фыжэрдэмщІакІуэ жанщ. Тевгъэгушхуэу, щыпкъэу  факъуэтщ СВО-м щыІэ 
фи Іыхьлы-гъунэгъу зауэлІхэм. ФІыщІэ фхудощІ абы папщІэ!

ПщІэ зыхуэтщІ бзылъхугъэхэ! Ди анэ угъурлыхэ, анэшхуэхэ, щхьэгъусэхэ, пхъухэ, 
шыпхъухэ, лэжьэгъухэ, акъылэгъухэ! Мы махуэщІым ди гум къыбгъэдэкІ хъуэхъу-
хэр фхудогъэфащэ: фи щІэдзэныгъэ къэс ехъулІэныгъэ щызыІэрывгъыхьэну, гулъы-
тэрэ дэІэпыкъуныгъэрэ фыщымыщІэну, псалъэкІи ІуэхукІи зыкъыфщІагъакъуэу фи 
Іыхьлы-гъунэгъухэр къыфкъуэтыну! Фи ІуэхущІафэ угъурлы псоми папщІэ — 
ФІыщІэ! 

Лъагъуныгъэ, псэ тыншыгъуэ, псэхугъуэрэ унагъуэ берычэтрэ, узыншагъэ, на-
сып, гукъыдэж! 

ТЕМРЕЗОВ Рэшид,
Къэрэшей-Черкес Республикэм и Іэтащхьэ

ИВАНОВ Александр,
КъЧР-м и ЦІыхубэ ЗэІущІэм (Парламентым) и тхьэмадэ

АРГУН Мурат,
КъЧР-м и Правительствэм и тхьэмадэ  

рабгъухэмрэ. Къыхагъэщащ 
апхуэдэ лэжьыгъэшхуэм ди-
ным и къалэнхэр зэрымы-
мащІэр. Унагъуэмрэ ислъам 
динымрэ зэрызэпхам, ана-
гъэмрэ сабиигъуэмрэ, щІэ-
блэщІэм и гъэсэныгъэфІым 

теухуауэ щытащ къэпсэлъэ-
ныгъэ зыбжанэ. 

«Іэнэ хъурей»-м и кІэу-
хыу къэпщытэжыныгъэхэр 
ящІащ, ягъэнэІуащ къалэн 
нэхъыщхьэхэр. 

ЗэІущІэр къызэрагъэпэ-

щащ КъЧР-м и Правитель-
ствэмрэ ДУМ-мрэ, Пяти-
горск къэрал университе-
тымрэ Къэрэшей-Черкес ис-
лъам университетымрэ я 
дэІэпыкъуныгъэ хэлъу.  

Ди корр.

лэм и 29-м едгъэжьауэ йокІуэкІ 
«Мобильный избиратель» Іэмалым-
кІэ лъэІу тхылъхэр къэщтэныр. Ар 
гъатхэпэм и 11-м нэгъунэ зэпымыу-
уэ дгъэкІуэтэну лэжьыгъэщ. Мобиль-
нэ ІэмалхэмкІэ Іэ зыІэтыну хуейм 
къызыхихын иІэщ: и къалэныр щы-
зэфІигъэкІыфынущ МФЦ-м, ТИК-м, 
«Госуслуги» порталым. Гъатхэпэм и 
6-м щегъэжьауэ УИК-хэм дежи ап-
хуэдэ лэжьыгъэр щекІуэкІынущ. Мы 
пІалъэм ехъулІэу (гъатхэпэм и 4-м) 
нэрыбгэ 1755-м къагъэсэбэпагъэх-
хэщ «Мобильный избиратель» Іэ-
малыр икІи я лъэІу тхылъхэр апхуэ-
дэу къатащ. 

Ар тыншщ икІи псынщІагъуэщ, 
хэхакІуэм и зэманыр къыхудэзы-
гъахуэщ. 

Къэрэшей-Черкесым и министрхэр, хэгъуэгум и Прави-
тельствэм и тхьэмадэ Аргун Олег щIыгъуу, хэтащ гъэ 
кIыхьагъым лажьэ «Архъыз» курортыр транспорт Iэ-
малхэмкIэ Iэгъуэ щIыным теухуа зэIущIэм. Ар иригъэ-
кIуэкIащ Урысей Федерацэм экономикэ зыужьыныгъэм-
кIэ и министрым и къуэдзэ Назаров Сергей.

Хэплъахэщ Къэрэшей-Черкесым и щIыналъэм транс-
порт инфраструктурэ проектхэр щыгъэзэщIэным епха 
упщIэхэм. 

КъЧР-м и Правительствэм и тхьэмадэр къытепсэ-
лъыхьащ республикэм щаухуэну кхъухьлъатэтедзапIэм 
и проектыр зэрызэхалъхьэнур зэрагъэбелджылам. 

Ди корр.

Лъэпкъ проектхэр ягъэзащIэкIэрэ, 2024 
гъэм социальнэ мыхьэнэ зиIэ IуэхущIапIи 155-рэ 
яухуэнущ е зэрагъэзэхуэжынущ.

Iуэхум щрипсэлъащ КъЧР-м и Прави-
тельствэм и тхьэмадэ Аргун Мурат я пашэу 
ди республикэм  проект лэжьыхэмкIэ щыIэ Со-
ветым иригъэкIуэкIа зэIущIэм. 

Абы хэлэжьыхьащ КъЧР-м и Правительствэм 
хэтхэр, къалэхэмрэ районхэмрэ я админист-
рацэхэм я Iэтащхьэхэр.

Капитальнэ зэгъэзэхуэжыныгъэм 
и ужь къызэIуахыжащ Прикубан рай-
оным хыхьэ Пристань къуажэм и 
еджапIэр. 

ЕджапIэ унэр зыхуей хуагъэзащ 
Урысей Федерацэм и Президент Пу-
тин Владимир ищIа пщэрылъым 

Фи гъатхэ махуэщIымкIэ — бзылъхугъэхэм я Къэралыбэ МахуэмкIэ, 
 мартым и 8-мкIэ сывохъуэхъу!

Сыт щыгъуэ зэмани, бзылъхугъэм и фIыгъэкIэ, цIыхухъур нэхъыфI зэрыхъуным 
хущIокъу, лIыхъужьыгъэ зэрахьэу, мамырыгъэр яхъумэу къокIуэкI.  

ФIыщIэрэ пщIэрэ яхузощI ди бзылъхугъэхэм я акъылыфIагъым, яхэлъ шыIэ-
ныгъэм, ябгъэдэлъ гуапагъэмрэ гу щабагъэмрэ папщIэ. 

Сывохъуэхъу узыншагъэ быдэ фиIэну, фи унагъуэхэм лъагъуныгъэрэ зэIузэпэщы-
ныгъэрэ илъыну! Гъатхэ гукъыдэжым Тхьэм зэи фыщимыгъащIэкIэ!

КЪЭЗЭНОКЪУЭ Кърым,
УФ-м и Федеральнэ ЗэIущIэм ФедерацэмкIэ и Советым 

Къэрэшей-Черкесым къыбгъэдэкIыу хэт сенатор 

ПщIэ зыхуэсщI ди бзылъхугъэхэ!

Унагъуэмрэ динымрэ

Черкесск къалэм щекІуэкІащ унагъуэм и Илъэсым теухуа, «Крепкая семья — 
основа здорового общества» зи фІэщыгъэцІэ Іэнэ хъурей зэІущІэ.

ЯгъэнэІуа  пщэрылъхэм  тету

КъЧР-м и Iэтащхьэ Темрезов Рэшид: 
«Зэчий зыбгъэдэлъ, гупсысэкIэ къызэрымыкIуэ зиIэ, 

зи мурадым ерыщу хуэкIуэ, хъуэпсапIэ инхэр зиIэ щIа-
лэгъуалэ — фэращ ди къэкIуэнур — дуней псом и къэ-
кIуэнур зэлъытар.

А зэхыхьэ телъыджэм къэрали 190-м къикIа цIыху 
мин 20 зэхуишэсащ. Ди къэралым и лIыщхьэм и жэрдэм-
кIэ зэхаша ЩIалэгъуалэ зэхыхьэ иныр, Урысейм къинэ-
мыщIа дэнэт здыщекIуэкIыфынур?! 

Шэч хэмылъу, а фестивалым кърихьэлIахэр зэры-

«Пасэрей цивилизацэхэм я лъэужьым 
ирикIуэу» фIэщыгъэцIэм щIэт Къэрэшей-
Черкес хэгъуэгу зекIуапIэхэр Лъэпкъ ту-
рист лъагъуэу къалъытащ. 

Ар хуэунэтIащ республикэм зыгъэпсэ-
хуакIуэ къакIуэхэр абы и тхыдэ Iэужьым 
нэIуасэ хуэщIыным, Къэрэшей-Черкесым 
имызакъуэу, Кавказым щыпсэу лъэпкъхэм 
я зыужьыныгъэм лъабжьэ хуэхъуа пасэ-
рей щэнхабзэр хьэщIэхэм ягъэцIыхуным.

Туристхэм хухаха лъагъуэр зэхэту ки-
лометр 715-рэ мэхъу. Ар илъэс хъурейкIэ 

ПУТИН  Владимир:  

Зыхуэгъэзэныгъэ кърикIуэу

Зыужьыныгъэ

цIыху къудеи мыхъуу, щхьэж къызыхэкIа лъэпкъым и 
щэнхабзэкIэ щызэдэгуэшэнущ, ар зыужьыныгъэм и лъа-
бжьэ, дунейм къыщхьэпэн IуэхуфIхэм къежьапIэ яхуэ-
хъунущ», — щитхащ Темрезов Рэшид и телеграм кана-
лым. 

Зыгъэхьэзырар 
ЩОМАХУЭ Залинэщ

IуэхуфIхэм  я  къежьапIэ

«Россия» гъэлъэгъуэныгъэ-форум

Ухуэныгъэхэр

Къуажэм  и  еджапIэр
ипкъ иту ягъэлажьэ «Модернизация 
школьных систем образования» про-
ектым и къэухьхэм иту. 

ГуфIэгъуэ дауэдапщэм хэтащ 
КъЧР-м егъэджэныгъэмрэ щIэныгъэм-
рэкIэ и министр Кравченко Иннэ, При-
кубан район администрацэм и Iэта-

щхьэ Семенов Ахъмэт, къуажэдэсхэр.
Къэрэшей-Черкесым и Iэтащхьэ 

Темрезов Рэшид Урысей Федерацэм 
и Президент Путин Владимир иджы-
благъэ зэрыщигъэгъуэзамкIэ, модер-
низацэ программэм и къэухьхэм иту, 
Къэрэшей-Черкесым щызэрагъэзэ-
хуэжагъэххэщ еджапIэ 45-рэ. 

ЗЕКIУЭЛI Хьэмыщэ 

кесым экономикэ зыужьыныгъэмкIэ 
и министр Езауэ Артуррэ. Ахэр къы-
тепсэлъыхьащ хыхьэхэкI IэнатIэм, хэ-
гъэщхьэхукIауэ, туризмэм, промыш-
ленностым, мэкъумэш хъызмэтым рес-
публикэм щызыIэригъыхьа ехъулIэны-
гъэхэм.

Зэрытрагъэчынащи, 2023 гъэм Къэ-

рэшей-Черкесым и хыхьэхэкI цIыкIум-
рэ ику итымрэ щылажьэхэм я бжы-
гъэр проценти 10-кIэ хэхъуащ икIи нэ-
сащ цIыху мин 52-м. ХыхьэхэкI цIыкIум-
рэ ику итымрэ я предприятэхэри про-
центи 9-кIэ хэхъуащ, мин 12,9-м нэсащ.

Ди корр.

Хэхыныгъэм хуэкІуэу 

Пасэрей  лъэужьхэр
зэрылажьэм и фIыгъэкIэ гъэм и сыт хуэ-
дэ зэманми ущызекIуэну Iэмал щыIэщ.

«Пасэрей цивилизацэхэм я лъэужьым 
ирикIуэу» лъэпкъ лъагъуэ зекIуапIэр Чер-
кесск къалэм щыщIедзэри Карачаевск къа-
лэм, Учкулан, Архъыз, Али-Бэрдыкъуэ къуа-
жэхэм Хьэбэз пхыкIыу макIуэри, Черкесск 
къегъэзэж. 

БЕМЫРЗЭ Залинэ

УхуэныгъэщIэхэр
ЗэIущIэм къыщапщытэжащ 2023 гъэм   

лъэпкъ проектхэр ди республикэм зэрыща-
гъэзэщIар, мы илъэсым ящIын хуейхэми ири-
псэлъащ.

Апхуэдэу, 2024 гъэм ди хэгъуэгум ухуэны-
гъи 155-рэ щIэуэ щащIын хуейуэ е зэрагъэзэ-
хуэжыну къапэщылъщ.

Ухуэныгъэхэр зэпха Министерствэхэм я 
унафэщIхэр нэхъ убгъуауэ къытепсэлъыхьащ  
проект унэтIыныгъэхэм.

Аргун Мурат проектхэм я унафэщIхэм яхуи-
гъэуващ лэжьыгъэхэр гъэзэщIэныр, абы епха 
Iуэхугъуэхэр къызэгъэпэщыныр я нэIэм щIа- 
гъэтыну. ЯжриIащ ухуэныгъэ-зэгъэзэхуэжы-
ныгъэ лэжьыгъэхэр, Iэмал имыIэу, къыщыгъэ-
лъэгъуа пIалъэм зэфIагъэкIын хуейуэ.

КъЧР-м и Iэтащхьэмрэ и 
Правительствэмрэ я пресс-къулыкъу

Ди  стендым  и  хьэщIэхэр

КхъухьлъатэтедзапIэ

ВДНХ

ЩIалэгъуалэ фестиваль

Туризм

Хъуэхъу Бзылъхугъэхэм я  Бзылъхугъэхэм я  
Къэралыбэ Къэралыбэ 
МахуэмкIэ!МахуэмкIэ!

Къалэн нэхъыщхьэхэр

«Дызыунагъуэшхуэщ!»

Сурэтым: ПЕКЪУ Алинэ.Сурэтым: ПЕКЪУ Алинэ.

 Дуней псом нэхъ лъагэ дыдэу тет, мини 8 зи лъагагъ бгы 14-м ящыщу лъага- Дуней псом нэхъ лъагэ дыдэу тет, мини 8 зи лъагагъ бгы 14-м ящыщу лъага-
пIэ 11-м  дэкIыфа, Урысейм рекорд щызыгъэува  адыгэ пщащэ.пIэ 11-м  дэкIыфа, Урысейм рекорд щызыгъэува  адыгэ пщащэ.

ФIыуэ зэхущытынымрэ зэрылъагъуным-
рэ лъабжьэ яхуэхъуауэ къогъуэгурыкIуэ 
Къардэнхэ Азэмэтрэ Хьэуэрэ я бынунагъуэ-
шхуэр.  Абыхэм быних зэдапI.  2018 гъэм 
«Материнская слава» республикэ щIыхь на-
гъыщэр Хьэуэ къыхуагъэфэщауэ щытащ. 
Илъэс 20 хъуащ зэщхьэгъусэхэр зэрызэдэп-
сэури, лъэпкъкIэ къызыхэкIахэр зэхуэмыдэ-
ми, бзэкIэ зэтемыхуэми, абыхэм ялъэкIащ 
унагъуэ куэдым яхуримыкъу зэгурыIуэны-
гъэр зэдахъумэн. 

Унагъуэм и тхьэмадэ Азэмэт Куэш-Хьэблэ 
къуажэм щыщщ, и щхьэгъусэ Хьэуэ Шэшэн 
республикэм хыхьэ Гойты къуажэм къыдэ-
кIащ. Ахэр щызэрихьэлIащ Нижневартовск 
къалэм. НыбжьыщIэхэр а щIыналъэм щы-
лажьэт. Я дуней еплъыкIэр зэрызэхуэдэр, я 
гупсысэкIэр зэрызэтехуэр щызэхащIэм, му-
рад ящIащ зы защIыну.  

— Сэ сытегушхуа щхьэкIэ, ди деж ар 
къыздащтатэкъым, икIи арэзытэкъым нэ-
гъуэщI лъэпкъым къыхэкIа сыдэкIуэну. Уе-
блэмэ дызэрыша нэужьи, сипхъу ещанэр 
къэхъуу, ар илъэси 8 ирикъуху ди деж сы-
дагъэхьакъым, си анэри къызэпсэлъакъым. 
ЛIэныгъэ къэхъуауэ апщыгъуэм сыкIуа хъуащ, 
мыхъумэ. Ди дежкIэ нэхъ ткIийщ абы и лъэ-
ныкъуэкIэ, — игу къегъэкIыж Хьэуэ унагъуэ 
щызэдащIа зэманхэр.

Пщащэри нэгъуэщI хэгъуэгу, нэгъуэщI 
лъэпкъ щыщ щхьэгъусэ зэрищIам ипэху-
ным игъэгужьейт. Ар гугъэт хьэгъуэлIыгъуэ 
нэужьым, СыбырымкIэ яунэтIыжыну. Абдеж 
абы хьэрычэт мыин къыщызэригъэпэщауэ, 
и Iуэхури тыншу игъэкIуатэт. Зэригугъауи 
ягъэзэжат. Сабий нэхъыжьыр къыщыхъум, 
ар унагъуэм ирагъэлъагъуну Куэш-Хьэблэ 
къэкIуэжауэ щытащ, ягъэзэжын мурадри яIэу. 
Ауэ, Азэмэт къызыдэхъухьа къуажэм къэ-
нэжмэ нэхъыфIу къилъытащ, и щхьэгъусэри 
абы еувалIэри, ди хэгъуэгум зыщагъэбыдащ.  

Азэмэт и сабиигъуэр здыщигъэкIуа къуа-
жэр игу пыкIынт?! Губгъуэ хуитхэм, мэз 
щхъуантIэхэм, хьэуа къабзэм зыщызмыгъэнщI-
хэм ящыщщ ар. НэгъуэщI зы лъагъуныгъэ 
гуащIи иIэщ абы — зэрыцIыкIурэ шыхэр 
фIыщэу елъагъу икIи зэрехуэ. Псом хуэмы-
дэу адыгэшыр хъумэным пыщIащи, и «псэр 
абы хэлъщ» жыхуаIэм хуэдэщ. Ди хэгъуэгум 
шууей Хасэр щызэхэшэныр зипкъ къикIар 

Мы бзылъхугъитІыр зы-
пэрыт ІэщІагъэм къызэры-
мыкІуэу хуэІэижьщ. Абы 
къинэмыщІауэ, цІыхугъэ-
шхуэ яхэлъщ, гукІи-псэкІи 
къабзэхэщ, зэгуэр нэІуасэ 
зыхуэхъуаи, я лэжьэгъуи, 
ныбжьэгъуи я угъурлыгъэ-
рэ гуапагъэрэкІэ къахьэху. 
ЦІыху гъащІэ мелуанхэр зы-
хьа Хэку зауэшхуэр иухри, 
илъэс текІауэ Хьэбэз къуа-
жэм къыщыхъуащ Лъысхэ 
япхъу Іэминатрэ Іэсятрэ. 
ЗэтІолъхуэныкъуэхэр къэ-
хъуным мазэ зыбжанэ 
иІэжу я адэ тхьэмыщкІэр 
дунейм ехыжауэ щытащ. 
Сабиитху къызыхуэна анэр 
щІэныгъэкІэ мыкъулей ды-
дэми, бын пІынкІэ къызы-
хуэтыншэ адыгэ бзылъху-
гъэ нэст. Ибг щІикъузэри 
бынитхури къиІэтащ, дэт-
хэнэми щІэныгъэ яригъэ-
гъуэтащ, я лъэ быдэу три-
гъэуващ. Бынри къызэщІэ-
уващ анэкІэ гумахэу, зэ-
хэщІыкІышхуэ яІэу, сыткІи 
зыщІагъэкъуэнымрэ и гур 
яхъумэнымрэ хуэпабгъэу, 
анэ-адэм яхуэфащэу псэ-
уныр я гъуазэу. Сыт хуэдэ 
гугъуехь унагъуэр хэмы-
тами, я унэм щІэкІакъым 
уэрэдыр, макъамэр. «ЛІы-
хъужь» нэхъыщхьэр пшы-
нэ Іэпэ пщыкІутІ цІыкІу-
рат. Япэ щІыкІэ шыпхъу 
нэхъыжь Зое, абы кІэлъы-
кІуэу нэхъыщІэхэм — Іэсят-
рэ Іэминатрэ — пшынэм 
еуэу зрагъэсащ. Тхьэм ире-
щІи, апщыгъуэм зэшыпхъу 
нэхъыщІэхэм гъуазджэр я 
ІэщІагъэ, я гъащІэ хъуну 
иджыри егупсыстэкъым. 
Анэр зыуи пщащэхэм пэ-
рыуэгъу яхуэхъутэкъым я 
зэчийм зрагъэужьынымкІэ, 
пионерхэм я Унэм щыла-
жьэ кружокхэм игъакІуэт, 
дзыхьышхуэ яхуищІу.

— Ди анэм апхуэдизым-
кІэ дзыхь къытхуищІти, ар 
дымыгъэпэжыжыныр, дыу-
щхьэкІуныр ауэми ди щхьэм 
къихьэтэкъым, — ягу къа-
гъэкІыж зэшыпхъухэм. 

Анэм и щІэгъэкъуэнт, 
нэхъыбэрэ и дэІэпыкъуэгъу 
хъут нэхъыжьхэр, нэхъыщІэ-
хэми я ущиякІуэт, я чэн-
джэщэгъут шыпхъу нэ-
хъыжьхэмрэ дэлъхумрэ. Зэ-
тІолъхуэныкъуэхэр къэхъут 
сабий жан, губзыгъэ цІыкІу-
хэу. БалигъыпІэ ныбжьым 
щынэсахэм хьэкъыу ядэ-
плъагъут гъуазджэм хуаІэ 
фІылъагъуныгъэмрэ зэ-
чиймрэ. Іэминатрэ Іэсят-
рэ нобэр къыздэсым ящы-
гъупщэкъым япэ дыдэу 
утыкум щыжаІа уэрэдыр: 

хэтт, иужьым хэкІыжмэ пы-
хужурэ къэнэжар мащІэщ. 
ЖыІэпхъэщи, республикэ 
радиом и фонотекэм нобэр 
къыздэсым щахъумэ «Ин-
жыдж»-м хэта пщащэхэм я 
макъ дахэхэмкІэ ягъэзащІэу 
щыта уэрэдхэр. ГъэщІэгъуэн-
ракъэ, зэшыпхъухэм хьэ-
лэмэту зэдахьт еджэн, «Ин-
жыдж», «Іэдииху» ансам-
блитІми уэрэд щыжыІэн, 
къыщыфэн Іуэхухэр. Къуа-
жэ еджапІэ нэужьым зэ-
шыпхъухэм гъуазджэ щІэ-
ныгъэ зэгъэгъуэтыным зэ-
рытрагъэчынар гурыIуэ-
гъуэ  хъуащ, езыхэр куэд 

зэрыхахар, гъуазджэм, щэн-
хабзэм хуаІэ фІылъагъу-
ныгъэри нэхъри зэщІэры-
уащ. АбыкІэ дэІэпыкъуэ-
гъушхуэ къахуэхъуащ учи-
лищэм и егъэджакІуэ цІэ-
рыІуэхэр: Байрамуковэ Фаи-
нэ Иосифовнэ, Барболинэ 
Ольгэ Михайловнэ сымэ. 
«Ольгэ Михайловнэ зэры-
диегъэджакІуэм къинэмы-
щІауэ, анэ пэлъыту диІащ, 
и лъагъуныгъи, и гу хуаба-
гъи, гуапагъи къыдихьэ-
лІэу, дыкъихъумэу. Ар сыт 
щыгъуи щІэгъэкъуэни дэ-
Іэпыкъуэгъуи къызэрытхуэ-
хъунур зыхыдигъащІэт», — 

гуэр я анэм къыІэрыхьащ 
консерваторэм и ректорым 
къыбгъэдэкІа телеграммэ. 
Емыджэф бзылъхугъэм теле-
граммэр и къуэм фІигъэпщ-
кІуащ, «хэт ищІэрэ абы 
итыр» жыхуиІэу. Иужьым, 
я Іыхьлы пщащэр къахуэ-
кІуауэ, телеграммэм къахуе-
джащ. Абы итт анэм къы-
хуащІ фІыщІэ псалъэхэр, 
ипхъухэм ятеухуа хъуэхъу 
псалъэ хуабэхэр. Телеграм-
мэм итыр иджы къызыгу-
рыІуа анэм ар и паспортым 
дилъхьэри ихъумащ нал-
къутналмэсу. Анэм а тхы-
лъымпІэ такъырыр и гъа-

пэджэжщ елІалІэу яхъумэ 
я щІыхь тхылъ бжыгъэншэ-
хэр. Ауэ, сыт хуэдэ лъага-
пІэ нэмысами, илъэс дапщэ 
темыкІыжами, зэгуэрми зы-
щагъэгъупщэкъым зи фІы-
щІэшхуэ ябгъэдэлъ, я зэ-
чийр къахэзылъагъукІа Даур 
Аслъэн. 

КъинэмыщІауэ, Іэсятрэ 
Іэминатрэ иропагэ, ирогу-
шхуэ фІыр, дахагъэр, макъа-
мэр цІыхубэм зэрыхахьэм, 
тыгъэ хуащІынымкІэ лъэкІы-
ныгъэ зэраІэм икІи я зы 
махуи арыншэу я нэгу къа-
хущІэгъыхьэкъым. 

НАРТОКЪУЭ СулътІан

ЛІыщІыгъуэ ныкъуэ — гъуазджэм

Хашукаевы

БыныфIэ  –  насыпыфIэ

аращ. Гуп зэрыубыдари адыгэшым зегъэ-
ужьыжыным, ар хъумэным, гъэбэгъуэным 
ехьэлIа Iуэху зэхуэмыдэхэм йолэжь, а Iуэхур 
ягъэкIуатэ. Абыхэм яшхэр зэдэжэхэм, гъэ-
лъэгъуэныгъэхэм, зекIуэхэм жыджэру хэтщ. 
НобэкIэ и лэжьыгъэкIэ зэрыхущIэмыхьэм къы-
хэкIыу, а Iуэхур нэхъ щIалэхэм къахуигъэнащ. 
Арами, шы зехуэныр абы и гъащIэм хэпх мы-
хъун Iуэхущ.

— Шыр фIыуэ лъагъуныр, абы кIэлъы-
плъыныр адыгэм и лъым хэту зэрыщытым 
шэч къытесхьэкъым. ДызэрыцIыкIу лъандэ-
рэ ди унагъуэм адыгэш диIэщ. Ди адэм шы-
плIэм дыдигъэтIысхьэурэ дригъэсащ. Мы псэ-
ущхьэ Iущым зэ удихьэхмэ, абы уи гъащIэ 
псом упыщIа хъунущ. ЩIыуэпсым и даущ 
макъым, бзу цIыкIухэм бзэрабзэу къраш уэ-
рэдым ущIэдэIуу, укъэзыухъуреихь дунейм и 
дахагъыр зыхэпщIэу, адыгэш утесу губгъуэм 

уилъэдэныр сыт и уасэ! — жеIэ Азэмэт, икIи 
мыувыIэу шым къыпхутепсэлъыхьыну хьэ-
зырщ…  

 Хьэуэ сыт щыгъуи щэн-къэщэхуныр 
къыдэхъуу къогъуэгурыкIуэ. БыныфIэ хъуа 
унэгуащэм, унагъуэм деж Iуэхур щикуэдми, 
езым къыдэхъу лэжьыгъэм къуажэм щыпи-
щэжауэ, и щхьэгъусэм абыкIэ щIэгъэкъуэн 
хуохъу…

Унагъуэм и быдагъымрэ дахагъымрэ къы-
зэралъытэр бынращ. Къардэнхэ я унагъуэр 
быныфIэ хъуащ — ипэм зэдагъуэта пхъуит-
хум иджы дыдэ къахэхъуащ куэд щIауэ уна-
гъуэр зыщIэхъуэпс щIалэ кIасэ цIыкIури. 

— Сыщысабийм, таурыхъхэм сыщеджэ-
кIэ, зэшыпхъу куэдым зы дэлъху яIэу сыщри-
хьэлIэкIэ, абы сехъуапсэт. Апхуэдэ унагъуэу 
ущытыныр сфIэгухэхъуэт. УзыщIэхъуэпсыр 
Алыхьышхуэм къыует жыхуаIэращи, си хъуэ-

псапIэр нахуэ схуэхъуащ, — жеIэ Азэмэт.
Зэшыпхъухэм я дэлъху нэхъыщIэ цIыкIур 

Iэтауэ кърахьэкI, ягъафIэ, я гулъытэм щагъа-
щIэкъым. Пщащэхэри ябгъэдэлъ гъэсэныгъэм-
кIэ, яхэлъ щэныфIагъымкIэ щапхъэ зытрахщ. 

Зэшыпхъухэр зыдихьэх IуэхухэмкIи зэщхь-
къым. Я нэхъыжь Алинэ пщэфIэныр фIыуэ 
елъагъу, абыкIи щIэныгъэ зрегъэгъуэт. Ар 
къиухмэ, медицинэ IэщIагъэм хуеджэну, абы-
кIэ ищхьэ щIэныгъэ зригъэгъуэтыну и му-
радщ. КъинэмыщIауэ, пщащэр лъэпкъ къа-
фэхэм дехьэх икIи илъэс 11-кIэ адыгэ къа-
фэм хэтащ.

Ангелинэ е 9-нэ классыр къиуха нэужь, 
колледжым щIыхьауэ, юрист IэщIагъэм хуо-
джэ.  Раянэ эколог IэщIагъэр къыхихащ. Пща-
щэр спортым дехьэх, тхэквондо бэнэкIэм 
зыхуигъэсащ, мы спорт лIэужьыгъуэмкIэ Уры-
сейм и сборнэм хэтащ. 

Амиринэ е 4-нэ классым щоджэ, дэн-
бзэныр фIыуэ елъагъу. ФатIимэт е 1-нэ клас-
сым щоджэ, сурэт щIыныр и щIасэщ.  

Мухьэммэд цIыкIу унагъуэм я гурыфIы-
гъуэщ, я гъэфIэн цIыкIущ. 

Унагъуэшхуэу упсэуныр мытыншу, ар яхуэ-
мыгъэкъарууну куэдым къащохъу.  Ауэ, мы 
унагъуэм ар насыпышхуэу къалъытэ. Апхуэ-
дэу зэрыщытыр абыхэм нэхъри зыхащIэ 
псори зэхуэсыжу пщыхьэщхьэм щызэхэтIыс-
хьэм деж. Унэм уэршэр, гуфIэгъуэ макъыр 
щIэз мэхъуж, махуэ псор зэрагъэкIуар зэхуа-
Iуатэ, зэдоджэгу… Аракъэ унагъуэ насыпыр?! 
Зыр зым дэIэпыкъужу, зэрыIыгъыу, зэгуры-
Iуэу къызэдогъуэгурыкIуэхэ. Нэхъыжьым 
пщIэ здыхуащI, лъэпкъ хабзэхэр здызэрахьэ, 
фIылъагъуныгъэр здэтепщэ унагъуэ дахэщ. 

— Унагъуэ ущыхъукIэ, Iэмал имыIэу, гугъу-
ехьи упэщIохуэ, уи Iуэху еплъыкIэ щызэхуэ-
мыдэ къохъу. УзэшхыдэкIэ, узэпэувкIэ зыри 
къэпхьынукъым. ЗэхуэбгъэкIуэтэфу щытын 
хуейщ, — къыщIагъуж зэщхьэгъусэхэм.

БОРЭНЫКЪУЭ Мадинэ

Хъуэхъу

Илъэс 50-м зэрынохьэс Лъыс зэшыпхъухэу Іэсятрэ Іэминатрэ Даур Аслъэн и цІэр зезыхьэ щэнхабзэмрэ 
гъуазджэхэмрэкІэ Къэрэшей-Черкес республикэ колледжым зэрыщылажьэрэ. 

Апхуэдиз хъуауэ, илъэс къэси студент бжыгъэ щІагъэкІ, езы зэшыпхъухэм хуэдэу колледжым 
щылэжьэну къэнэжхэри къахокІ.

Апхуэдэу, 1970 гъэхэм икухэм зэшыпхъухэм я гуащІэдэкІ гъуэгур колледжым щрашэжьащ. Абы 
лъандэрэ сыт щыгъуи я щапхъэу къадекІуэкІащ Урысейм, КъБР-м, КъЧР-м гъуазджэхэмкІэ щІыхь зиІэ 
я ІуэхущІэ Даур Аслъэн Алий и къуэр. 

«Здравствуй, гостья зима»-р. 
Зэгуэр зэшыпхъухэр ста-

дионым кІуат. Апщыгъуэм е 
7-нэ классым щеджэхэт. Ста-
дионым футболымкIэ зэхьэ-
зэхуэ щекІуэкІт. Лъыс зэшы-
пхъухэри яхэту пщащэ гуп 
лъэныкъуэкІэ щытт, дзапэ 
уэрэд тІэкІуи жаІэу. Абы 
хэту Даур Аслъэн къабгъэ-
дохьэри къажреІэ: «Пщащэ-
хэ, уэрэд жыфІэну фыхуей? 
Фыарэзымэ, пщэдей клу-
бым фынекІуалІэ». АтІэ, а 
зэманым Даур Аслъэн Став-
рополь музыкальнэ учи-
лищэм щеджэт, «Инжыдж» 
ансамблым и унафэщІт. Япэ-
хуным клубым нэрыбгэ 18 

щІауэ абы зэрыдихьэхым 
къыхэкІыу. Арами, пщащэ-
хэм къыхаха ІэщІагъэм куэд-
кІэ щхьэпащ Даур Аслъэн. 
Аращ ахэр Шэткъалэ (Став-
рополь) зышэу музыкальнэ 
училищэм щІэзыгъэхьар. 
Экзаменхэр ята щхьэкІэ, 
пщащэхэр абдеж къэна-
къым. Унагъуэр хуэкъулей 
дыдэтэкъым къалэ жыжьэм 
нэрыбгитІ щригъэджэну. 
Абы къыхэкІыу, къагъэзэж-
ри, Черкесск къалэм дэт 
гъуазджэхэмкIэ еджапІэм 
щІыхьащ. Абы щеджа 
илъэсхэм ныбжьыщІэхэм 
нэхъри хьэкъыу зыхащІащ 
ятегъэпсыхьа ІэщІагъэ къы-

фІыщІэ псалъэхэр зэдыжаІэ 
зэшыпхъухэм. 

Училищэ нэужьым зэ-
шыпхъухэм я гъуазджэ щІэ-
ныгъэм щыпащащ Ростов 
къэрал гъуазджэ-егъэджа-
кІуэ институтым (иджы 
консерваторэм). Абдежми 
егъэджакІуэкІэ ехъулІащ 
ахэр, консерваторэм нэ-
сыхункІэ мы ІуэхущІапІэм 
и псыпэм щыта Шипулин В. 
и нэІэм щІэхуэри. И пэ-
жыпІэкІэ, адыгэ пщащи-
тІым я хьэл-щэн зэтеубы-
дам, я нэмысым ятхьэ-
къуат къэзыцІыхуахэри, я 
еджэгъухэри,  езыгъаджэхэ-
ри. Абы и зы щапхъэ: зэ-

щІэ псом къызэрыщІыгъуар 
зэшыпхъухэм къыщацІыхуар 
ар дунейм ехыжа нэужьщ. 
1974 гъэм Іэсятрэ Іэминат-
рэ къаухащ Ростов къэрал 
консерваторэм и дирижёр-
хоровой къудамэр. А гъэ 
дыдэм, шыщхьэІум и 16-м 
щІадзауэ нобэр къыздэсым 
щолажьэ Даур Аслъэн и цІэр 
зезыхьэ колледжым. Дэтхэ-
нэми мы колледжым къы-
щІигъэкІащ студент 70-м 
зэрынэхьэс. Абыхэм я щІэ-
ныгъэхэм щыпащащ ищхьэ 
еджапІэхэм, ехъулІэныгъэфІ-
хэмкІэ я цІэр ягъэІуащ. 

Зэшыпхъухэм я гуащІэ-
дэкІ ехъулІэныгъэхэм я джэр-

Мы бзылъхугъэр и унагъуэм щытепсэ-
лъыхькIэ, унэ жьэгумрэ бынымрэ гъащIэм 
щаубыд лъапIагъэм нэхъ ищхьэ зыри зэ-
римыгъакIуэр гурыIуэгъуэ пщещI.  

Ритэ Инжыдж КIыкIун къуажэм Тхьэ-
гъэлэджхэ Владимиррэ Дахэнагъуэрэ  я 
унагъуэм къыщыхъуащ. Езым къыдалъ-
хуауэ зы дэлъху закъуэ фIэкI зэримыIэм 
къыхэкIыу, унагъуэшхуэхэм, быныбэхэм 
сыт щыгъуи яхъуапсэт. И гум щигъафIэт, 
унагъуэ ищIэмэ, бынунагъуэшхуэм хэхуэну 
зэрыхуейр

ГъащIэр къыхуэупсауэ къыщIэкIынти, 
и насып къихьащ  щIалитIрэ хъыджэбзищ-
рэ  къызэрыхъухьа  адыгэ унагъуэ зэпIэзэ-
рытым яхыхьэну.  

—  Унагъуэм сакъыщыхыхьа пIалъэм 
щыщIэдзауэ, пщыжь схуэхъуар зэи нысэ-
кIэ къызэджакъым. И хъыджэбзищым 
сахуигъадэу,  сыт и лъэныкъуэкIи чэджэ-
щэгъуи,  щIэгъэкъуэни къысхуэхъуу къы-
скъуэуващ. Унагъуэм ди нэхъыжьым  зэри-
ухуэу,  унэ - пщIантIэ Iуэхухэр, лэжьыгъэр 
унагъуэм щIэсым зэгъусэу зэдыдощIэ.  
Ирехъу ар нэхъ мыхьэнэншэ лэжьыгъэ 
гуэру щытми. Абы псори дызэрепх, дызэ-
пещIэ,  — къыддогуашэ Ритэ.

 Унагъуэм я нэхъыжь, дадэ Iумахуэ 
Мухьэрбэч  и бын цIыкIухэм ятеубгъуауэ, 
и чэнджэщ Iущхэмрэ, гъэсэныгъэ Iэмал-
хэмрэ  щIепIыкI. Игъуэнэмысу дунейм ехы-
жа и щхьэгъусэ Лолэрэ абырэ зэдапIащ 
бынитху, абыхэм къащIэхъуэжащ къуэ-
рылъху-пхъурылъху 13. Нобэ пщIэрэ фIы-
лъагъуныгъэмрэ къебэкIыу,  жьыщхьэ ма-
хуэу жьантIэм дэсщ Хьэщкъуейхэ  я уна-
гъуэм я нэхъыжьыфIыр.

— Ди унагъуэм нэхъыжьым пщIэ хуа-

щIу, нэхъыщIэхэм езыхэм ящIапхъэр 
яцIыхужу дыщытщ, папэ и жыIэм, и уна-
фэм псори дыщIэтщ. Сабийхэм яжызоIэ 
зэпыт: «Дадэ-нанэ зиIэм я насыпщ!» Си 
фIэщ мэхъу нэхъыжь зыщIэс унагъуэхэм 
я сабийхэр нэхъ гъэсауэ, IэдэбыфIэу къы-
зэрытэджыр. Ди сабийхэм насыпышхуэу  
дадэ къащхьэщытщ. Хъунури-мыхъунури,  
тэрэзри мытэрэзри абы къажреIэ, щыты-
кIэ, зыIыгъыкIэ узыншэм хуеунэтI, — къыд-
догуашэ бзылъхугъэр.

Ритэ  къыхегъэщ къызэдалъхуахэр хуа-
бжьу зэрызэрыIыгъыр, хэт и гуфIэгъуэри, 
и гукъеуэри щхьэхуэу зэрыщымытыр, ар 
псоми зэрызэдаIэтыр.  ЗэщхьэгъуситIри 
зыхущIэкъур я бынхэм апхуэдэ зэхущы-
тыкIэфIрэ фIылъагъуныгъэрэ я зэхуаку 
дэлъу къагъэтэджынращ.

Ритэ медицинэ IэщIагъэм хуеджащ, Жьа-
куэ къуажэ еджапIэм медсестрауэ  илъэс 
бжыгъэ хъуауэ щолажьэ. И лэжьыгъэкIи, 
и Iуэху бгъэдыхьэкIэкIи зыхэт гупым пщIэ 
къыщыхуащI, и щэн зэтеубыдамкIэ цIыху-
хэр къэзыхьэху бзылъхугъэ гуакIуэщ.  

Зэщхьэгъусэхэу Муратрэ Ритэрэ бы-
ниплI зэдагъуэтащ — щIалищрэ зы хъы-
джэбз цIыкIурэ — Марат, Щэмил,  Алим, 
Аринэ сымэ. Уи гур хохъуэ псэр зыгъэгу-
фIэ мы унагъуэм я сурэтым ущеплъкIэ!  
ГуфIэгъуэри, гъащIэм зыпэщIигъэхуа гугъу-
ехь хьэлъэхэри унагъуэм зэпIэзэрыту къы-
зэранэкI, полъэщхэ.  

ГугъапIэ дахэхэм  хуэпабгъэу, хабзэм-
рэ  адыгагъэмрэ я Iэпэгъуу,  Хьэщкъуейхэ я 
къуэпсыщIэр нэхъыжьхэм я жьауэм къы-
щIотэджыкI. Тхьэм я бынхэм я хъер яри-
гъэлъагъу!

АСЛЪЭНЫКЪУЭ Мадинэ

Унагъуэ  насыпыр  
ипэ  изыгъэщ

Бзылъхугъэм, анэм и насыпыр зыхилъагъуэр и бынхэращ, и унагъуэращ.  
Жьэгу узыншэ, гукъеуэншэ зыухуэфа бзылъхугъэм гъащIэм къыхуигъэув 
пщэрылъ нэхъыщхьэр игъэзэщIауэ плъытэ хъунущ. Апхуэдэ бзылъхугъэхэм, анэ 
насыпыфIэхэм захелъытэ Жьакуэ къуажэм щыщ,  Хьэщкъуейхэ я нысэ Ритэ.

Фи гу хуабагъыр, псэ IэфIагъыр, фIылъа-
гъуныгъэу фигухэр зыгъэдахэр, фызыбгъэдэт 
IэнатIэхэм бгъэдэфлъхьэ IэпщIэлъапщIа-гъыр, 
губзыгъагъыр къыхэзгъэщу сывохъуэхъу гъа-
тхэпэм и 8-р зыгъэлъапIэ дэтхэнэми, При-
кубан районым и Къэрал автоинспекцэм и 
лэжьакIуэ гуапэхэм!

Насып зыхэфлъагъуэр къывэбэкIыу, фигу-
хэр тыншу, гукъеуэншэу, фIыуэ фызылъагъу-
хэр къывэпщIэкIауэ фигъэпсэу! Гъатхэ махуэ-
щIым и хуабагъыр илъэс псом къыфщхьэ-
щигъэт!

ПщIэ зыхуэтщI, автомобиль къезыхуэкI 
ди бзылъхугъэхэ! Зыщывмыгъэгъупщэ ПДД 
хабзэхэм фытекI зэрымыхъунур, гулъытэ 
зыхэвгъэлъ, набдзэгубдзаплъэу фыщыт, зэ-
жьэхэуэныгъэ фыхимыгъахуэкIэ!

ДЖАТЭЖЬ Зэмрэт,
 Прикубан ОГИБДД-м и унафэщI, 

полицэм и подполковник 

МахуэщМахуэщIIымкымкIIээ

 Унагъуэм и Илъэсым

АГЪНОКЪУЭ Лашэ

ЦIыхубзыр  дунейм  и  дыгъэщ,ЦIыхубзыр  дунейм  и  дыгъэщ,
ЦIыхубзыр  дунейм  и  мазэщ.ЦIыхубзыр  дунейм  и  мазэщ.
Фызмэ  -  гъащIэ  гукъинэщ,Фызмэ  -  гъащIэ  гукъинэщ,
Анэмэ  дунейм  и  жылэщ.Анэмэ  дунейм  и  жылэщ.

ЛIым  зыдгъэлъагэ  пэтми,ЛIым  зыдгъэлъагэ  пэтми,
Я  лъэгуажьэм  ди  жьакIэр  нэскъым...Я  лъэгуажьэм  ди  жьакIэр  нэскъым...



3-нэ напэгъатхэпэм и 7, 2024 гъ. №16 (13878)

И цIыкIущхьэ лъандэрэ абы да-
лъагъут сценэм епха IэщIагъэхэм 
игу зэрыкIэрыпщIэр, фIэфIт урысы-
бзэкIэ, къэзахъыбзэкIэ дунейм къы-
техьэ уэрэдыщIэхэр зригъэщIэну икIи, 
игу ириубыдамкIэ и унагъуэм ядэ-
гуашэмэ фIэфIу, уэрэджыIэхэм зэры-
запищIыжыфыр яригъэлъагъут. 

Езым зэрыжиIэжымкIэ, хамэ къэ-
ралхэм къыщыдэкI кинохэр фIыуэ 
зэрилъэгъуам къыхэкIкIэ, театрым-
кIэ, музыкэмрэ кинематографиемкIэ 
Ленинград дэт къэрал институтым 
щIыхьэн хуей щыхъум, индие актёр 
щэджащэ Капур Радж и уэрэдхэр 
игъэзэщIэну и пщэ къыщыдалъхьам, 
ауи Iэнкун хъуакъым.  

Институтыр 1962 гъэм къиуха 
нэужь, Борис театр IэщIагъэм куууэ 
зрет. Абы куэд зэрылъэкIынур къы-
зыгурыIуэ и лэжьэгъухэм, къе-
фыгъуэ къыщагъэхъуми, зэ папщIэ 
къыхужаIэуи зэхихт  — «ар сценэ-
шхуэр къызэкIу цIыху лъагъугъуа-
фIэхэм ящыщщ, и жыджэрагъкIи, и 
макъыр дахэу зэрыгъэувамкIи къэ-
рэшей труппэм хэткъым абы пэхъун, 
сыт хуэдэ роли ет, нэсу мэджэгуф».  

Актёрыр хущIыхьащ Къэрэшей-
Черкес область драмэ театрым уры-
сыбзэкIи къэрэшеибзэкIи щигъэува 
спектакль пщIы бжыгъэм хэтын. И 
лъэпкъыбзэм и гугъу пщIымэ, ар балъ-
къэр труппэм щылажьэм, къахущи-
гъуэтауэ щытащ дунейпсо, лъэпкъ 
мыхьэнэ зиIэ лэжьыгъэхэр екIуу 
утыку изыхьэфын лIыхъужь гурыхь-
хэр, роль нэхъ гугъу дыдэхэм ихьэфу. 

Уртенов Борис Къэрэшей-Черке-
сым и театр Iуэхузехьэхэм я Став-
рополь къудамэм и уполномоченнэу 
1980 гъэм хахащ. Илъэс пщыкIухкIэ 
щытхьэмадащ ди хэгъуэгум и театр 
Iуэхузехьэхэм я Союзми. А пIалъэм 
къриубыдэу, гъунэгъуу нэIуасэ къи-
щIащ икIи ныбжьэгъуфIи къыхуэ-
хъуащ Ульянов Михаил, Ефремов 
Олег, Лавров Кирилл, Калягин Алек-
сандр хуэдэ актёр цIэрыIуэхэр.

Зи цIэ итIуахэм нэхърэ я зэфIэкI-
кIи, я утыку ихьэкIэ-итыкIэкIи зы-
кIи мынэхъ лъахъшэу, Борис ядэлэ-
жьащ урысей гъунапкъэхъумэхэм 
ятеухуауэ ди республикэм щытраха 
«Стреляющие горы» художественнэ 
фильмым хэта урысей актёрхэм.

КъЧР-м щыпсэу лъэпкъхэм къа-
Iэт жылагъуэ Iуэхугъуэхэм щIыхэт 
зэпытым хуэгъэзауэ юбилярым ды-
щеупщIым, жэуапу къыдитар гъэ-
щIэгъуэнщ. 

— Псори къыщожьэ Ленинград 
сыщеджа лъэхъэнэм. Сэ хуабжьу егъэ-
джакIуэфIхэр сиIащ, абыхэм дагъа-
сэм къыщымынэу, уеблэмэ щIэры-
щIэу дапIт гудзакъэ тхэлъу, ди гъу-
нэгъу - жэрэгъухэм дахуэмыгъуэу. 
Театрым и щэхухэр къэтщIэн ипэ, 

Юбилей

Гу  къабзэкIэ  
лъэпкъхэм  яхуолажьэ

Мазаем и 15-м илъэс 85-рэ ирикъуащ Урысей Федерацэм щIыхь 
зиIэ и артист, Къэрэшей драмэ театрым илъэс щэ ныкъуэ гуащIэ 
хуэзыгъэтIылъа творческэ цIыхушхуэ УРТЕНОВ Борис Хъусей и къуэр.

фIым дыхуаущийт. 
Совет режиссёр Станиславский 

Константин и псалъэ шэрыуэхэр еуэ 
къэс щапхъэу къызощтэ: «Гъуазджэр 
фи гум щывгъафIэ, ауэ езы гъуазджэм 
фыщымыкъей» жыхуиIэр. Сызэреп-
лъымкIэ, щхьэж зихуэдэр къыгуры-
Iуэрэ игъуэу зыкъищIэжынымкIэ    
а жыIэкIэр хэти къигъэщхьэпэфы-
нущ, — къыддогуашэ актёрыр.

— «Щхьэ умызагъэрэ, сыт апхуэ-
диз Iуэху зыщIеппщытыр?» къы-
щызжаIэ къохъури, «Гугъу ехьу лъэ 
дытезыгъэува ди анэ тхьэмыщкIэр, 
къэрэшей лъэпкъыр и щIыналъэ щра-
гъэкIа илъэсхэм щыгъуэ, жэмышуи 
цы ихъэуи лажьэурэ, гуащIэм и уа-
сэр нэрылъагъу тхуищIащ, узэхуэмы-
сакъыжмэ, узэдэмыIэпыкъужмэ зы 
псэуныгъи зэрыщымыIэнури, уяку 
зыгурыIуэныгъэ зэрыдэмылъынури 
къыдгуригъаIуэкIэрэ. Аращ сэ цIыху-
хэми, абыхэм кърахьэжьэ лэжьыгъэ-
хэми гъунэгъу защIыхуэсщIыр, — 
жеIэ артистым.

— 1986 гъэм и дыгъэгъазэм дра-
мэ театрым и адыгэ труппэр елэжьт 
илъэсыщIэ спектакть гъэувыным. Абы 
роль нэхъыщхьэр щызгъэзащIэу хэ-
тыр адыгэ лъэпкъри хэгъуэгури ды-
зэрыгушхуэ актёр лъэрыхь Акъ Му-
хьэрбэчт. КуэдыфI щIат абырэ сэрэ 
сценэм ныбжьэгъу дызэрызэхуищI-

рэ, зы Iупхъуэ къуагъ зэрызэдэдгуэш-
рэ. Арати, спектаклыр хьэзыр хъууэ 
утыку ихьэгъуэри къыщысым, зыри 
дызэрымыгугъауэ, Мухьэрбэч гъей-
шей къэхъури, я режиссёрым зы-
къысхуигъэзащ абы и пIэм сиувэу 
«къыдэсхыжыну».

«Хьэуэ» къыхэзмыгъэщу, псын-
щIэ-псынщIэу ролыр зэзгъэщIэн 
щIэздзащ. Зэгуэрми сщыгъупщэну-
къым адыгэбзэкIэ спектакль сыщы-
джэгуа махуэр. Мухьэрбэч, гукъыдэ-
мыжу зэрыщыту, и унагъуэм щIы-
гъуу накIуэри къыдэплъауэ щытащ. 
Ар сэркIэ уасэншэщ, зэхущытыкIэ 
нэсым и нэщэнэщ, — игу къегъэ-
кIыж Уртеновым.   

Къэрэшей лъэпкъым и гъуазджэм 
лъэбакъуэфI езыгъэча актёрыр 1939 
гъэм къыщыхъуащ Елътыркъэш къуа-
жэм. Ар жыджэру хэлэжьыхьащ Къэ-
захъстаным и Чимкент областым 
хыхьэ Сары-Агач жылагъуэм худо-
жественнэ самодеятельностымкIэ 
еджапIэ интернатым. 1957 гъэм ар 
тху защIэкIэ къиухри, и гурылъхэр 
зригъэхъулIэн папщIэ Ленинград 
иунэтIащ.  

1964-1974 гъэхэм Уртенов Борис 
щылэжьащ Кулиев Къайсын и цIэр 
зезыхьэ Балъкъэр къэрал драмэ теат-
рым. Абы къыщыIукIыжа илъэсым 
игурэ и псэрэ хуигъэтIылъауэ Къэрэ-
шей драмэ театрым щолажьэ. Уеблэмэ 
нобэкIэ ди республикэм щылажьэ 
лъэпкъ театрхэм актёр нэхъыжь 
дыдэу яхэтыр аращ.        

Уртенов Борис и гуащIэдэкI гъуэ-
гуанэр зэрыхуэфащэкIэ къыхагъэщащ 
нагъыщэ зэхуэмыдэхэмкIэ. Къэрэшей 
лъэпкъым и щэнхабзэм зегъэужьы-
ным хэлъхьэныгъэу хуищIар къы-
халъытэкIэрэ, 1982 гъэм абы къы-
фIащащ «Къэбэрдей-Балъкъэр АССР-м 
щIыхь зиIэ и артист», 1995 гъэм – 
«УФ-м щIыхь зиIэ и артист», 2006 
гъэм – «Къэрэшей-Черкесым и цIыху-
бэ артист» цIэ лъапIэхэр. 

Ар илъэс 60-м щIигъуауэ и псэ 
емыблэжу гъуазджэм хуолъащэ, Тхьэр 
къызэрыхуэупса и сэнаущымкIэ теа-
треплъхэм я гукъыдэжыр къиIэту, и 
лъэпкъымрэ зыщалъхуа лъахэмрэ 
къыхуащIа дзыхьыр игъэпэжыжу…

ЛЫХЬ Тимур

Президентым и къэпсэ-
лъэныгъэр къыщIидзащ 
Украинэм щекIуэкI зауэ опе-
рацэ хэхам ехьэлIа Iуэхухэм-
кIэ. Ар къытепсэлъыхьащ 
зауэлIхэмрэ абыхэм я уна-
гъуэхэмрэ къэралым зэры-
защIигъакъуэм, а лэжьы-
гъэр зэрырагъэфIэкIуэнум. 
ФIыщIэ яхуищIащ цIыху-
хэр зэкъуэувауэ Хэкум и 
хуитыныгъэмрэ и къэкIуэ-
ну дахэмрэ зэрыщIэбэным 
папщIэ. 

Лъэпкъ Пашэм гулъы-
тэшхуэ хуищIащ ди къэ-
ралым и зыхъумэжыныгъэм 
и зэфIэкIым, дзэ-промыш-
леннэ IэнатIэхэм я зыужьы-
ныгъэм, IуэхущIапIэщIэхэр 
къызэгъэпэщыным, иджы-
рей Iэщэхэр къыщIэгъэкIы-
ным. КъытеувыIащ 2018 
гъэм зытепсэлъыхьауэ щы-
та Iэщэхэр мы зэманым 
жыджэру къызэрагъэсэбэ-
пым. Абы щыхьэт тохъуэ 
ди щIалэхэм СВО-м къы-
щагъэлъагъуэ зэфIэкIхэр, 
IэкIуэлъакIуагъэр.

Путин Владимир и гугъу 
ищIащ къэралщIыб, къэ-
ралкIуэцI политикэ Iуэху-
хэми. Ар къытеувыIащ нэхъ 
зэфIэкI зиIэ къэралиблым я 
ехъулIэныгъэхэм БРИКС-м 
хиубыдэ къэралхэм я зы-
ужьыныгъэр зэрынэблэгъар. 

«Урысейр АСЕАН-м, Аф-
рикэм, хьэрып къэралхэм 
зэрыпыщIам жыджэру зе-
ужь», — жиIащ Путин Вла-
димир, зи гугъу ищI Iуэхум 
мыхьэнэшхуэ зэриIэр къы-
хигъэщу.

Урысейм и къэралкIуэцI 
политикэ Iуэхухэм ехьэлIа-
уэ къалэн нэхъыщхьэу абы 
къигъэлъэгъуахэм ящыщщ 
лъэпкъхэм я щэнхабзэ хъу-
гъуэфIыгъуэхэр хъумэныр, 
сабий къэхъухэм я бжы-
гъэм хэгъэхъуэныр, узын-
шагъэр егъэфIэкIуэныр, зэ-
хуэмыщIауэ псэу унагъуэхэм 
я хэхъуэхэр нэхъыбэ щIы-

ПУТИН  Владимир:  

«Дызыунагъуэшхуэщ!»
ныр, бынунагъуэшхуэхэм 
зэрызыщIагъакъуэ Iэмалы-
щIэхэр убзыхуныр. А гугъу-
ехьхэр къызэнэкIа хъуным 
ехьэлIауэ лэжьыгъэшхуэ 
ирагъэкIуэкIынущ. АбыкIэ 
сэбэп хъуну къэралым и 
Iэтащхьэм къигъэлъэгъуащ 
«Унагъуэ» лъэпкъ проекты-
щIэр. Ар бынунагъуэшхуэ-
хэм ятещIыхьауэ щытынущ 
икIи псэупIэ зэрагъэпэщы-
нымкIи щIэгъэкъуэныфI 
яхуэхъунущ. Президентым 
къыхигъэщахэм ящыщщ 
зэхуэмыщIауэ псэухэр нэхъ 
мащIэ зэрыхъуар. Абы щIи-
гъуащ сабий къызыхуэхъу 
анэм ахъшэ зэрырат Iэма-
лым 2030 гъэ пщIондэ зэ-
рызрагъэубгъур. 

Путин Владимир къи-
гъэлъэгъуащ нэгъуэщI про-
ектыщIэхэми елэжьын зэ-
рыщIадзэр. Апхуэдэщ: «Гъа-
щIэ нэхъ кIыхь, узыншэ 
ехьэкIын» зыфIащар. Ар 
хуэгъэзауэ щытынущ Уры-
сейм ику иту илъэс 80-м 
нэс псэууэ щыщIыным елэ-
жьыным. «Урысейм и щIа-
лэгъуалэр» лъэпкъ проек-
тыр — «ди къэралым и къэ-
кIуэнум тещIыхьа Iуэхущ». 
Дэтхэнэ проектым щхьэкIи 
зыхуеину мылъкур зыхуэ-
дизыр къигъэлъэгъуащ.

Президентым къиIэтащ 
узыншагъэр хъумэнымкIэ 
IэнатIэм и Iуэхухэри. Адэ-
кIи пащэнущ апхуэдэ Iуэху-
щIапIэхэр зыхуей хуэгъэ-
зэным, гу-лъынтхуэ узыфэ-
хэм, узыфэ хьэлъэхэм, нэ-
гъуэщIхэми зэреIэзэ Iэмал-
хэм хэгъэхъуэным, медици-
нэ IэнатIэхэм зегъэужьы-
ным. 

Пащэнущ еджапIэщIэ-
хэмрэ сабий IыгъыпIэхэм-
рэ ухуэнымкIэ лэжьыгъэми. 
2025 гъэм къыщыщIэдза-
уэ программэ щхьэхуэкIэ елэ-
жьынущ гъэсапIэхэр зэгъэ-
зэхуэжыным.

ДяпэкIэ къэралым гу-

лъытэ хэха хуищIынущ хьэ-
рычэт цIыкIумрэ ику итым-
рэ, абыхэм щIыналъэхэм   
я зыужьыныгъэм мылъку 
къыхегъэлъхьэным.

Къапщтэмэ, IуэхуфI къы-
зыдэкIуа программэ псори 
2030 гъэ пщIондэ иджыри 
ягъэзэщIэнущ. Шэч хэмылъу, 
абыхэм щIэхэри къахэхъуэ-
нущ, IэщIагъэлIхэр гъэхьэ-
зырыным, егъэджэныгъэ, 
щэнхабзэ IуэхущIапIэхэр зы-
хуей хуэгъэзэным, Урысейм 
и щIалэгъуалэ зэгухьэныгъэ-
хэм защIэгъэкъуэным теу-
хуауэ.

Президентым къыхилъ-
хьащ бюджет щIыхуэу щIы-
налъэхэм ятелъым и Iыхьэ 
щанитIыр къыхуагъэгъуныр. 
Абы и фIыгъэкIэ къахудэ-
хуэну ахъшэр халъхьэфы-
нущ щIыналъэхэм зезыгъэ-
ужьыну Iуэхухэм. Урысей 
Федерацэм и щIыналъэхэр 
2030 гъэм ирихьэлIэу сыт 
и лъэныкъуэкIи ефIэкIуэн 
зэрыхуейр жиIащ Президен-
тым. 

Ди Лъэпкъ Пашэм ищIа 
Зыхуэгъэзэныгъэм къалэ-
нышхуэхэр къыщигъэлъэ-
гъуащ, ахэр гъэзэщIа хъун-
ми ахъшэшхуэ хуаутIыпщы-
нущ. 

Президентым жэуап нэс 
иритащ зэкъуэува Къухьэ-
пIэ къэралхэм дагъэшынэ-
ну зэрыхэт Iуэхухэм ятеу-
хуауи. Абы жиIащ зауэ опе-
рацэ хэхам ахэр къыщыт-
текIуэну е ди цIыхубэм я 
зэкъуэтыныгъэр «зэкъуау-
дыну» я гущхьэ къагъэ-
кIыххэн зэрыхуэмейр. Абы 
ткIийуэ къыхигъэщащ ди 
къэралым и Iуэхухэм зыри 
къыхэIэбэу зэримыдэнур. 
«Дызыунагъуэшхуэщ!», —
жиIащ Президентым. Абы 
къикIращи, дызэкъуэтмэ, 
тхузэфIэмыкIын щыIэкъым.

Зыгъэхьэзырар 
ЕЗАУЭ Маринэщ

Илъэс пщыкIузым ситу Сыбыр сыкърашыжат. 
Адыгэбзэм  си бзэр хуэкъутатэкъым, си анэм-
рэ сэрэ дызэрызэрылъагъур мащIэ дыдэт – 
ар мэзгъауэ щыIэт е губгъуэм итт. Ди жылэм 
абазэрэ адыгэрэ зэхэпхъауэ дэст. Зэныбжьэгъу-
хэр нэхъыбэу дызэрызэгурыIуэр урысыбзэт.

АтIэ, дыкъыщыкIуэжам сызыхагъэтIысхьа 
классыр адыгэ защIэти, бзэ сцIыху тIэкIур 
щIэнэкIалъэт. ЕгъэджакIуэу Уэтэр Iэмэтэт сыз-
ратари лъэкI къигъэнакъым бзэр сигъэщIэ-
жын щхьэкIэ. Абы иужькIэ Къардэн Хьэжыс-
мел сыIэщIыхьащ. «Нарт» тхылъыр япэ дыдэ 
ди къуажэ къыдэзыхьар арати, къытхуеджэ 
зэпытт, уеблэмэ, ди нэхъыжьхэми дакъыхуе-
джэну ди пщэ кърилъхьэт. А егъэджакIуитIым 
я IизныкIэ бзэм хуит сыхуэхъуащ. Дерсым 
къыщIэтх мащIэм и дэIэпыкъуэгъут класс-
щIыб лэжьыгъэри.

Япэ дыдэ Iэмэтэрэ Хьэжысмелрэ я ущиекIэ 
ди лъэпкъ газетым седжэу щIэздзащ, хьэблэ 
лIыжьхэми сакъыхуеджэт. ХьэкъыпIэкIэ жы-
сIэнщи,  лъэпкъ газетым илъэс блыщIым щIи-
гъуащ пыщIэныгъэ зэрыхузиIэрэ.

Дэ тщыгъуэ ебланэ классыр къаухыху-  
кIэрэт адыгэбзэр зэраджу щытар. Сэр хуэдэ-
хэмкIэ ар мащIэIуэт, икIи институт урищIыхьэ-
ну ирикъутэкъым, адыгэбзэ здыщадж институ-
тыр Iуэхум къыхэплъытэмэ. Нобэр къыздэсым 
схуэгъэщIагъуэкъым  ар зэрысхузэфIэкIар.

Экзамен стыну сыздэкIуа егъэджакIуэ ин-
ститутым псом яужь дыдэу комиссэм и пащ-
хьэ ихьар сэращ. «Уэсят стыжурэ» билетыр 
къасщтэри, гугъапIэ симыIэжу сытIысащ, зыз-
гъэхьэзырыну. Билетым ит упщIэхэм нэхъ 
сызытегушхуар Хъуэжэ и таурыхъхэрат. Мо 
комиссэ езэшам я гур къэсхьэхун папщIэ абы-
кIэ къыщIэздзащ. ЕплIанэ, етхуанэ хъыбархэм сы-
нэсауэ къызгурыIуащ комиссэр «къызэрысщэ-
хуар» - дыхьэшхыу щIадзащ. Адрей упщIэхэм 
жэуап естагъэххэ къафIэщIри, «тху» схуагъэу-
ващ. Тхыгъэ лэжьыгъэу дагъэтхам нагъыщэу 
«зыр» куэдыIуэт, ауэ Хъуэжэ и хьэтыркIэ 
«щы» схуагъэуври — апхуэдэуи сыщIэхьащ.

Студенту щытам ецIыхуж стипендие къы-
хуашийм   нэхъ псынщIэу жэщI зэрыщымыIэр. 
Абы щхьэкIэ абыхэм къалъыхъуэт хэхъуэ гуэр 
къызыпэкIуэн лэжьыгъэ: хадэ къатIт, унагъуэ 
куэшыжхэм я хьэпшыпыр къыхурахьэкIт, абы 
нэмыщIу, куэдым газетым тхэным зратат. 
Ятхам къыпэкIуа гонорар тIэкIур зыми хэплъ-
хьэ зэрымыхъунур фIыуэ къагурыIуэти, дэ, 
мытхэхэм дагъэшхт. Ауэ а тхэным шынагъуэ 
гуэри хэлът: пцIы быупсу газетым щIебгъэ-
хьын щыIэтэкъым. Еуэри,  къытхэс щIалэ гуэ-
рым  хъыбар жетIащ: футболымкIэ зэпеуэм тхы-
дэмкIэ факультетым щIэс щIалэхэм физматым 
и командэр хагъэщIауэ. Ар пцIы защIэт. Япэ-
рауэ, тхыдэ факультетым щеджэр щIалитI 
къудейт, зэи топ ямыIыгъауэ, физматым хэсхэм 
хьисэпым ипIэкIэ футболыр нэхъ къыхахт. 
Газетым а  тхыгъэ кIэщIыр  къызэрытехуэу, ма-
тематикхэр къэкIуащ авторыр яубэрэжьыну. 
Ауэ ар жейуэ хэлъти, щIэкIыжащ, къытрагъэзэ-
жыну псалъэ ятри. Сэ абдеж къызгурыIуащ кор-
респонденту ущытыныр зэрыIуэху шынагъуэр.

Дыщеджэ зэманым щIэныгъэм хуэIэижь 
студентхэм я зэгухьэныгъэ щыIэт. Сэри абы 

«Черкес хэку»-р илъэси 100 щрикъум

Журналист
 къызэрысхэмыкIар…

сы-хэтт. Курсыр къызэрыдухам щIэныгъэу 
къыдитар дытхыжт. Ди унафэщI Сэкий Мусэ 
на-бдзэгубдзаплъэу якIэлъыплът а тхыгъэхэм, 
нэхъыфIхэр  къыхихыурэ  гъуэгу яритт. «Адыгэ-
бзэм къыхыхьа нэгъуэщI лъэпкъыбзэ псалъэ-
хэр» лэжьыгъэ  стхам гулъытэ къыхуищIащ, 
уеблэмэ, Налшык дэт университетым щекIуэкIы-
ну конференцэм сигъэкIуэну унафэ ищIащ. Ауэ 
IэкIэ стха тхыгъэр  тедзэн хуейт. А зэманым 
адыгэбзэкIэ тхар машинкэкIэ тезыдзэу ди щIы-
налъэм щыIэр адыгэ газетым щылажьэ Шыбзы-
хъуэ Шумисэт и закъуэт. Мусэ редакцэм пса-
лъэщ, ялъэIури, схутрадзэну къагъэгугъащ. 

— Уэ птхам къеджэфыну щыIэр уэ зыращ, 
кIуэи Шумисэт къыхуеджэурэ трегъадзэ, — 
унафэ къысхуищIащ Мусэ.

Шумисэт хуэдэ цIыху гуапэ, хьэлэл сыхуэ-
зауэ сцIыхужкъым. Гъуэмылэ къысхуихьащ, шей 
пщтыр сыхьэт къэсыху сригъафэт. Экземпля-
рищ къызитыжри Мусэ хуэсхьыжащ. Си лэ-
жьыгъэр Налшык щыпхыкIри, япэ увыпIэр 
къыщихьат.

Институтыр къэдухауэ еджапIэхэм дыщы-
лэжьэну даунэтIт. А зэманым газетым и ре-
дактор нэхъыщхьэу лажьэ Шурдым Кушыку 
комиссэм елъэIуащ сэ хуит сащIу редакцэм сы-
щагъэлэжьэну. Си щхьэр фIыуэ сигъэлъагъу-
жат. КъраIуа махуэм редакцэм секIуэлIащ. 
Абдеж редакторым  пэплъэу Къэзэнокъуэ Юрэ, 
Нэхущ Володя, Мыжей Мишэ сымэ щыст. Ахэ-
ри щIэхъуэпст редакцэм щылэжьэну. Дауэт 
абыхэм сазэрыпеуэнур: фэтэр яIэт, университе-
тыр фIы дыдэу къаухат. Кушыку деж сыщIыхьэ-
ри, си еплъыкIэр щыжесIэм, сыкъиутIыпщыжащ. 
Си жылэжьым сыкIуэжри, еджапIэм сыIухьащ.

А щIалищри газетым куэдрэ ягъэлэжьакъым, 
обкомым и унафэкIэ IэнатIэшхуэхэр къратащ. 
Сэри редакцэм си мурад хэсхыжауэ, жылэ-
жьым щезгъаджэт. Махуэ гуэрым директорым 
сриджэри Кушыку къызэрыкIуэнур къызжи-
Iащ. Мис, апщыгъуэм мурад сщIащ си лэжьа-
пIэр схъуэжыну. 

Сызыхэхуа гупыр къызыхуэт щымыIэу цIыху 
нэхъусахэт: нэхъыжь Iумахуэхэу Мамхэгъ Жы-
хьэбэн, Уэхъутэ Анзор, Гъуэщокъуэ Хъусин, Хьэн-
фэн Алим, Нартокъуэ ФIыцIэ, Къул Володя, Бахъ-
тыр Исмэхьил, Ахъмэт Мухьэдин сымэ... Нэхъы-
щIаIуэхэу: Хьэгъундокъуэ Рэмэзан, Брат Хьэбас, 
Даур Жэхьфэр, Щынахъуэ Алий, АбытIэ Володя 
сымэ. А гупым я лэжьэкIэмрэ я зэхущытыкIэм-
рэ удихьэхт, еджапIэшхуэт ар сэркIэ, акъыл 
къызыхэсхын куэд ядэслъагъут... 

Илъэс щэныкъуэрэ блырэ текIыжащ абы 
лъандэри, дэтхэнэри фIыкIэ сигу къокIыж. Яхы-
хьагъащIэм зыгуэр къызэрысхагъэкIыным ху-
щIэкъухэт ахэр, чэнджэщхэр къызатт.

Редакцэм щыхабзэт дежурнэу къыдэзыгъэ-
кIым дэIэпыкъуу. Газетыр къыдэзгъэкIыхун-

кIэ, нэхъыжьхэр накIуэурэ къыздэIэпыкъут, щы-
уагъэ сымыгъэкIуэн хуэдэу. Iэпэ щIэздза нэ-
ужьт щызэбгрыкIыжыр.

Сэ Даур Жэхьфэр зытет къудамэм и лэжьа-
кIуэу сагъэуващ. Япэ щIыкIэ урысыбзэкIэ 
къатха тхыгъэхэр ди бзэм изгъэувэти унафэ-
щIым естыжт. Газетым къатхауэ зы письмо ира-
гъэгъэзэжтэкъым. СощIэж, Эрсакон къритхы-
кIыу зы селькорым и письмо къытIэрыхьэти, 
абы и нэрыгът я къуажэ хьэмэмым тетхыхьы-
ныр: хьэмамыщIэ тхуащIащ жери зэм къитхащ. 
Ар мафIэм исащ, зэрагъэзэхуэжкъым… жиIэ-
ри къыкIэлъигъэкIуащ. Ди щхьэр дигъэу-
жэгъуат. А лIы закъуэм гонорару иратам зы 
хьэмамыщIэ ирипщIыфынут!

Ди газетым пщIэшхуэ иIэт, цIыхур еджэт, 
абы къытехуэхэм тепсэлъыхьт. Куэд къыуа-
тынт уи цIэр IейкIэ жамыIэн щхьэкIэ — «Шы-
бжийр» сырт, щытхъур зэрыкъуажэу, районым 
щагъэIут. 

Редакцэм щылажьэу хъуар  къуажэхэм кIуэ-
ти, отчет щащIт, абдеж дыдэми Iэпэ щыщIадзт. 
Дыхьэшхэн гуэрхэри къыщыхэхуэ щыIэт. 

Ди гъунэгъу газетым и редакцэр къуажэ 
гуэрым кIуат, абдеж нэхъ хуэмыхуу Iэпэ щIэ-
дзыныр щекIуэкIт. — «Мылъкушхуэ текIуадэ-
къым газетым Iэпэ щIэдзыным, кIэртIоф пэ-
гунитIым и уасэщ ихьыр» — жиIащ редакцэм 
щылажьэм. Ар зэрызэхихыу, къуажэдэс гуэрым 
кIэртIоф мэшоку къихьри машинэм кърилъхьа-
уэ жаIэжт.  

Си насып къихьащ зи цIэр фIыкIэ нобэми 
жаIэ цIыхушхуэхэм садэлэжьэну, щапхъэ къа-
тесхыну. Ауэ куэдрэ  сахэтакъым а гуп хьэлэ-
мэтым. Зыгуэр къысхэкIынщ щыжысIэм, об-
комым Хьэбэз районым и комсомолым  сыщы-
лэжьэну унафэ ищIащ. Абы щыгуфIыкIыр   
ди анэмрэ (къуажэм сызэрыкIуэжым щхьэкIэ)  
Даур Жэхьфэррэт (и пщэм сыдэкIати). 

Зи жагъуэ хъуар ди унэм щIэсрат (къалэм щы-
псэуным и мурадыр хихыжат). Си пIэкIэ къащ-
тащ Къантемыр Тыркубий. Абы жесIауэ щытащ:

— Мы Iэнэм дапщэрэ семыныкъуэкъуами, 
сатырищэрэ тIощIрэ нэхъыбэ къысхукIэрыха-
къыми, абы ущхьэдэхыну сынохъуэхъу!

Тыркубий илъэс куэдкIэ кIэрысащ а Iэнэм, 
хуэфащэ дыдэуи къэралым и нагъыщэ куэд 
къилъэщащ. КъызэрыщIэкIамкIэ, Iэнэм зыри 
илажьэтэкъым...

Журналист къысхэмыкIами, ди газетыр зы-
пэсщIын щыIэкъым. Илъэсищэ хъуауэ лъэпкъым 
хуэфащэу бгъэдэтщ, ирогуфIэ и ехъулIэныгъэ-
хэм, иронэщхъеи къемыхъулIам. Ноби и фIыр 
еIэт, псалъэ гуапэ къыхуегъуэт и цIыхуфIхэм. 

ЕфIакIуэ, зыузэщI ди газет лъапIэ! Абы 
елэжьхэм Тхьэр фIыкIэ къыфхуэупсэ, узынша-
гъэ быдэ фиIэну сыфхуохъуахъуэ!

МОЛЭХЭ Рэшид, Черкесск къалэ

Агъэржэнокъуэ Мухьэдин 1949 
гъэм гъатхэпэ (март) мазэм и 8-м 
Адыгэ-Хьэблэ къуажэм къыщыхъуащ.
ИужькIэ сабиих — щIалищрэ пщащищ-
рэ хъу унагъуэшхуэр Беслъэней куэ-
шыжащ. 

Агъэржэнокъуэхэ абдежым унэ 
щащIри щетIысэхащ. Мухьэдин Бес-
лъэней къыщиухыжащ курыт еджа-
пIэри. Къулыкъум щыIащ и къуэш 
нэхъыщIэ Даут щIыгъуу, тIури зы 
дзэ пакIэм хэтащ. Езы Мухьэдин 
къыхихащ электрик IэщIагъэр, и 
къуэшым - ухуэныгъэр. Зытриубы-
дэну IэщIагъэр тригъэчынагъэххэу 
къулыкъум къикIыжат. Къызэры-
кIуэжуи щIыхьащ Ставрополь поли-
техническэ институтым и къудамэу 
Черкесск къалэм дэтым. Энергетикэ 
IуэхумкIэ ищхьэ щIэныгъэ иIэщ. 
Щылэжьащ «Гидропневмонормаль» 
заводым. Цехым и унафэщI Iэна-
тIэми пэрытащ. Иджы электрикыу 
Черкесск къалэм дэт онкологическэ 
диспансерым щолажьэ.

И гуащIэдэкI лэжьыгъэр гулъы-
тэншэ хъуакъым. Къыхуагъэфэщащ 

ДифI догъэлъапIэ

ГъащIэм  щриплъэж  пIалъэ
абы Урысей Федерацэм энергетикэм-
кIэ и министрым къыбгъэдэкIа ЩIыхь 
тхылъ, Къэрэшей-Черкесым энерге-
тикэмкIэ и Министерствэм и фIыщIэ 
тхылъхэр.

— Мухьэдин, уи адэ-анэм, уи 
бынхэм я гугъу къытхуэщI…

— Си адэ Алий Хэку зауэшхуэм и 
ветеранщ, зауэ гъуэгуанэр и кIэм 
нэс икIуащ, абы къикIыжа нэужь 
шофер IэщIагъэр къыхихри, и гъащIэ 
псом рулым кIэрысащ. Зауэ нэужьым 
а IэщIагъэм япэу ирилэжьа си къуа-
жэгъухэм ящыщщ. 

Си анэ Розэ Къамбийхэ япхъущ, 
еджапIэм классиблыр къыщиуха нэ-
ужь, пщафIэу щылэжьащ Беслъэней 
участковэ сымаджэщым. 

Си къуэри IэщIагъэ иIэу мэпсэу, 
си пхъум Псыхуабэ (Пятигорск) ха-
мэ къэралыбзэхэр здыщадж инсти-
тутыр къиухащ, нэгъуэщI къэралыр 
и хэщIапIэщ. Бын, я унагъуэ яIэжщ.

— Мухьэдин, илъэс 75-р гъа-
щIэр къыщапщытэж, къакIуа гъуэ-
гум щриплъэж пIалъэщ. ПхузэфIэ-
кIауэ сыт къэплъытэрэ, узэплъэ-

кIыжмэ, сыт плъагъурэ?
— Сызэрыщыгугъам хуэдэу псо-

ри къыщIэкIащ: си IэщIагъэр фIыуэ 
слъагъуу, тегъэчынауэ сыбгъэдыхьэу 
сылэжьащ. Ноби абы сролажьэ. Гъа-
щIэм деж IэнатIэ уиIэн хуейщ, абы 
и лъэныкъуэкIэ сехъулIащ. Си гъа-
щIэ ехъулIэныгъэхэм ящыщщ си 
къуэри си лъэужьым зэрырикIуар, 
абыи къыхихащ электрик IэщIагъэр.

— Къытебгъазэу уи гъащIэр 
къэбгъэщIэжыну лъэкIыныгъэ къы-
уатамэ, зыгуэр зэпхъуэкIыжынт?

— Хьэуэ, зыри зэсхъуэкIыжынтэ-
къым. Сэ псомкIи сыарэзыщ. Гугъу 
сехьами, ар Iуэхукъым, гъащIэ дахэ 
Алыхьым къызитауэ къысщохъу.

— Бзылъхугъэхэм я Махуэм 
укъызэрыхъуам зыгуэркIэ уигъэ-
тыншрэ хьэмэрэ гугъуехь лей 
ухидзэрэ?

— Ар жыпIэну езыр дыхьэшхэнщ. 
Си классэгъухэм ауан сыкъащIт. Къу-
лыкъум сыщраджэми апхуэдэ къа-
бзэт, Хьэбэз деж комиссым хэт къу-
лыкъущIэм гушыIэу къыскъуидзат: 
«Бзылъхугъэ щэн гуэрхэр пхэмылъу 
пIэрэ?» жиIэри. Псори игъэдыхьэш-
хат. Сэри си анэм сыгушыIэурэ сехъур-
джауэт: «ТIэкIу уепэсауэрэ гъатхэ-
пэм и 7-м, е зыпIэжьэрэ, гъатхэпэм и 
9-м дунейм сыкъытебгъыхьэтэкъэ…»

— Мухьэдин, «Черкес хэкур» 
илъэси 100 щрикъум ехъулIэу, ди 
щIэджыкIакIуэхэм сыт хуэдэ пса-
лъэхэмкIэ захуэбгъэзэнт?

— «Черкес хэку» адыгэ газетым 
ди блэкIари, ди къэкIуэнури зыхуэ-
дэр дегъэлъагъу. Абы адыгэ псоми 
Iэпэ щIадзын хуейщ. ЩIэдзыпщIэр 
апхуэдэу инкъым, уасэ нэхъыщхьэ 
зиIэр газетым къытехуэ тхыгъэ ку-
пщIафIэхэращ. Гу лъыстэну сыхуейт: 
Абидокъуэ Люсанэ газетым и ре-
дактор нэхъыщхьэу зэрытехьэрэ, ар 
сыт и лъэныкъуэкIи ефIэкIуащ. Тхы-
гъэ хьэлэмэтхэр, сурэтхэр нэхъыбэу 
къытехуэ хъуащ. Хуабжьу сигу ирохь 
архивым къыхахыж сурэтхэр. 

Сывохъуэхъу дяпэкIэ фи Iуэхухэр 
нэхъыфIыжу зэкIэлъыкIуэну. Гуп узын-
шэ Тхьэм фищI! 

— Тхьэр арэзы къыпхухъу! Дэ-
ри дыхуейщ уи махуэщIымкIэ ды-
нохъуэхъуну! Гукъыдэж уиIэу, уу-
зыншэу гъащIэм гу щыпхуэну Тхьэм 
жиIэ!

ДЭБАГЪУЭ Хьэтызэ

Маидэ Армавир къалэм дэт 
сабий-ныбжьыщIэ спорт 
еджапIэм еттащ. Абы лъан-
дэрэ илъэси 5 мэхъури, 
тхьэмахуэм плIэ спорт еджа-
пIэм сошэ. 

А зэманым къриубыдэу, 
пщащэ цIыкIур Краснодар 
крайм щрагъэкIуэкI зэпе-

дипломхэр. Пщащэм игу 
къинэжащ сабий спорт  
еджапIэм къызэригъэпэ-
ща, пэшагъэр къэхьыным-
кIэ «Тихорецкие огоньки», 
«Стремление к звездам», 
«Улыбка», «Маленькие звез-
дочки» зэпеуэхэм зэрыхэ-

къыщыпсэлъащ ди Маидэ 
цIыкIу.

Дыздызэпсалъэм, хъы-
джэбз цIыкIум сурэт гъэ-

А хьэл-щэнхэр екIупсу 
дыболъагъу Краснодар 
крайм хыхьэ, Успен райо-
ным и Уарп къуажэм щыщ 
пщащэ цIыкIум. «Кубан-
ские звездочки» зи фIэщы-
гъэцIэ, художественнэ гим-
настикэмкIэ зэпеуэр теле-
визоркIэ къыщагъэлъа-
гъуэм, мы цIыкIум гу лъыс-
тащ икIи зыхуэзгъэзэну му-
рад сщIащ. СыщыгуфIыкIащ 
щхьэхуэу, гъусэ имыIэу зы-
къэгъэлъэгъуэнымкIэ зэпе-
уэм япэ увыпIэр гимнаст-
кэ ныбжьыщIэ, Щхьэщэхуж 
къуажэм щыщ ТIымхэ Маи-
дэ къихьауэ щыжаIам. 

Iуэхур зэзмыгъэтIылъэ-
кIыу, пщащэ цIыкIум я деж 
секIуэлIащ. Хэгъэрейхэм 
гуапэу, хьэщIагъэ къыза-
хыу срагъэблагъэри, Маи-
дэ и пэшымкIэ сыщIашащ. 
СфIэгъэщIэгъуэну сеплът 
медаль, щIыхь тхылъ, ди-
плом, сурэт бжыгъэхэм икIи 
художестеннэ гимнастикэм-
кIэ музейм сыкъыщIэхута 
къысщыхъуащ. Нагъыщэхэр 
къызыхуагъэфэщар уэрды-
хъур (обручыр) иIыгъыу да-
хэу зыкъэзыгъэлъэгъуа Ма-
идэт.

— Си ныбжьыр илъэсищ 
ирикъуа къудейт, гимнасткэ 
сыхъуну сыщыщIэхъуэпс сы-
щыхъуам, — жеIэ щIэгуфIы-
кIыу си гупэмкIэ къыщыс 
пщащэ IэмащIэ-лъэмащIэ 
цIыкIум. - Апщыгъуэм Iэмал 
зэхуэмыдэхэм сыхуекIуэу-
рэ, къудамэхэм зыкIэрыс-
щIэурэ, жыгым сыдэпщейт. 
ТелевизоркIэ къат, гимнас-
тикэкIэ нэтынхэм сеплъы-
ну сфIэфIт. Псом хуэмы-
дэу, художественнэ гимна-
стикэмкIэ гъэсакIуэ Винер 
Иринэ и гъэсэнхэм я зы-

Журналистхэм я пащхьэ къыщыпсэ-
лъащ Росреестрым и хэгъуэгу къудамэм 
и унафэщIым и къуэдзэ Боташев Аслъэн,  
щIыгухэр гуэшынымкIэ, абы кIэлъыплъы-
нымкIэ, ямыгъэIэпхъуэ мылъкум када-
стровэ уасэ етынымкIэ, геодезиемрэ кар-
тографиемрэкIэ и къудамэм и унафэщI Ба-
даховэ Фатимэ, зи щхьэ зыгъэпсэуж орга-
низацэхэм я щIыгухэм къэрал IэмалкIэ якIэ-
лъыплъынымкIэ къудамэм и унафэщI Кат-
чиевэ Айшэт, Хьэбэз, Адыгэ-Хьэблэ, Абазэ, 
Нэгъуей районхэм япха межмуниципаль-
нэ къудамэм и унафэщI Хьэгъундокъуэ Ра-
димэ, Зеленчук, Уарп районхэм япха меж-
муниципальнэ къудамэм и унафэщI Албо-
тов Рэшид сымэ.

Къат  куэду зэтет унэхэм хыхьэ фэтэр-
хэм  зэхъуэкIыныгъэ хэлъхьэнымрэ  зэма-
ным екIуу зэтегъэпсыхьыжынымрэ иджы 
зэхэгъэкIащ.  Иджырэ къыздэсым къызэ-
ралъытэу щытам тепщIыхьмэ, фэтэр куэ-
ду зэхэт унэм деж фэтэрым и пэшхэр зэ-
хэгъэхьэжыныр е къатитIым щыIэ фэ-
тэрыр зым хьыжыныр зэгъэзэхуэжыны-
гъэ-реконструкцэт (ар хабзэкIэ щIэптхэ-
ныр нэхъ гугъут икIи нэхъ лъапIэт).  Иджы 
ар "перепланировкэщ" икIи нэхъ тыншщ. 

АдэкIэ псалъэр хуэкIуащ зэгъунэгъу-
хэм я щIыгу зэпылъыпIэхэм я мэжэхэм. 
Гъунэгъухэр щIыгу кIапэр зэрамыгъэгуэ-
шу куэд дыдэрэ щызэдауэ щыIэщ. ИкIэм - 
икIэжым, щызэгурымыIуэжкIэ, Iуэхур хьэ-
кум пащхьэ иралъхьэ. ЩIыгухэм я къэухь-
хэр, мэжэхэр ЕГРН-м щыгъэбелджылауэ 
щытмэ, ар кадастр тхылъкIэ щIэгъэбы-
дэжамэ, зэдауэ щымыIэу псори зэфIэкIы-
нущ. ЗэгурымыIуэныгъэ гуэр Iуэхум къы-
хэхуэмэ, зыхуагъэзапхъэщ кадастровэ ин-
женерым. Аращ щIыгу Iыхьэхэр гуэшын-
ри, мэжэхэр гъунэу илъынри зи къалэ-
ныр. Абы ущыбгъэдыхьэкIэ, пIыгъын 
хуейщ мэжэхэр зэхъуэкIыным тещIыхьа 
тхылъхэр.

Росреестрым и лэжьакIуэхэр къытепсэ-
лъыхьащ дачэ, гараж амнистэхэм. Дачэ 

Ахэри зыгъэсар Винер Ири-
нэщ.

— Сабийр зыдихьэхыр 
щытлъагъум, си анэ Къани-
тэтрэ си анэшхуэ Кулъ-
сумрэ я чэнджэщкIэ, унафэ 
тщIащ Маидэ сабий спорт 
еджапIэм еттыну, — къыт-
хэпсэлъащ пщащэм и анэ 

къэгъэлъэгъуэныгъэхэм са-
кIэлъыплът. Егъэлеяуэ пщIэ 
зыхуэсщIхэщ зэшыпхъухэу 
Аверинхэ Аринэрэ Динэрэ. 

Саидэ. — Ар къыщыхъуар 
2019 гъэращ, ди хъыджэбз 
цIыкIур япэ классым щы-
кIуа гъэращ. А илъэсым 

уэ зэхуэмыдэхэм хэтащ, увы-
пIэфIхэри къыщихьащ. Абы 
и щыхьэтщ къыхуагъэфэща 
щIыхь, фIыщIэ тхылъхэр, 

тар. 
— Маидэ и спорт гъа-

щIэм щыщу дигу къинэжа 
зы Iуэхугъуэм и гугъу сщIы-

гъынхэр игъэлъэгъуащ, абы 
папщIэ IуэхущIапIэм и 
унафэщI Магомедовым Маи-
дэ къритащ мастер-клас-
сым ехъулIэныгъэкIэ зэры-
пхыкIам щыхьэт техъуэ 
сертификатыр.  

— Модель еджапIэм 
илъэскIэ сыщеджауэ, сы-
къыщIэкIыжын хуей хъуащ, 
сыту жыпIэмэ еджапIитI-
ри, спортри схузэдэхьтэ-
къым, — жеIэ гимнасткэ 
ныбжьыщIэм. — Спорт  
еджапIэм иджыри илъэси 
4-кIэ сыщеджэн хуейщ.

Анэр гушхуэу топсэ-
лъыхь Маидэ курыт еджа-
пIэми фIы дыдэу зэрыще-
джэм. Абы пэщIэдзэ классхэр 
«тху» защIэкIэ къиухащ. Иджы 
етхуанэ классым хэсщ, пред-
мет гуэрхэмкIэ «4» къыхы-  
хьащи, пщащэ цIыкIум ахэр 
зэрихъуэкIыжыну и хъуэ-
псапIэщ. Маидэ хуэсакъыу 
зэрехьэ «Родные языки 
народов России» Урысей-
псо акцэм зэрыхэтам пап-
щIэ къыхуагъэфэща серти-
фикатыр. Акцэр къызэра-
гъэпэщащ лъэпкъыбзэхэм 
я Дунейпсо Махуэм ехъу-
лIэу, зыхуаунэтIар УФ-м щы-
псэу лъэпкъхэм я бзэхэм за-
гъэужьынращ, хъумэнращ.

— Си пхъум и гъусэу 
спорт еджапIэм сыкIуэурэ, 
къызгурыIуащ фIыуэ плъагъу 
Iуэхум ехъулIэныгъэ зыщы-
Iэрыбгъыхьэн папщIэ, ма-
хуэ къэс зыбгъэсэн зэры-
хуейр, — жеIэ анэм.

Саидэ ищхьэ щIэныгъэ 
бгъэдэлъми, зыпэрыт лэ-
жьыгъэр къигъэнащ и хъы-
джэбзым и Iуэху, и хъуэ-
псапIэ иригъэгъуэтын пап-
щIэ.

— Уи ныбжьыр илъэс 
15-м нэсыхущ мы спорт 
лIэужьыгъуэмкIэ зэрызы-

бгъэсэнур. АдэкIэ - щэ? – 
гимнасткэ ныбжьыщIэм 
зыхузогъазэ.

— АдэкIэ иджыри зы 
хъуэпсапIэ сиIэщ – сабий 
дохутыр сыхъуну сыхуейщ. 
Абы сыхуеджэнущ, — мы-
гупсысэу жэуап къет пща-
щэм.

— Гимнастикэр щэ? —
соупщI.

— Гимнастикэм хузиIэ 
лъагъуныгъэр зэи кIуэды-
нукъым. Мы спорт лIэу-
жьыгъуэм ныбжь гуэрым 
унэсыхущ узэрыхэтыфыр. 
АдэкIэ уи гъащIэр зэрыхъу-
ным уегупсысын хуейщ, —     
и мурадхэмкIэ къыддогуа-
шэ Маидэ.  

СогъэщIагъуэ пщащэ 
цIыкIур и къэкIуэнум губ-
зыгъэу зэрегупсысыр. Спорт-
смен цIыкIур иджыкIэ зы-
щIэхъуэпсыр Краснодар 
крайм и чемпион хъунращ 
икIи ди фIэщ мэхъу а лъага-
пIэм зэрынэсынур. НобэкIэ 
Маидэ художественнэ гим-
настикэмкIэ япэ разряд иIэщ.  

— Сабий дохутыр IэщIа-
гъэм ухуеджэну щхьэ гу-
къэкI пщIа? – соупщI.

— Сабий сымаджэхэр те-
левизорымкIэ къыщагъэ-
лъагъуэкIэ, си гум щIохьэ.
Апхуэдэхэм садэIэпыкъуну 
сыхуейщ. Аращ а IэщIа-
гъэм сыхуеджэну щIыте-
зубыдар. Псом хуэмыдэу 
сронэщхъей дэIэпыкъуны-
гъэ щIэлъэIуу анэхэм цIыху-
хэм зыщыхуагъазэкIэ, — 
жеIэ Маидэ.

Тхьэм уи мурад гуапэр, 
псапэ зыпылъыр къыбди-
гъэхъу, си пщащэ цIыкIу!

ДЫЩЭКI Тамарэ,
КъЧР-м щIыхь зиIэ и 

журналист, 
Урупскэ къуажэ

нут, — ди зэпсэлъэныгъэм 
къыхохьэ Къанитэт. – 2022 
гъэм августым ди къуажэ 
курыт еджапIэм сабий 
спорт утыку къыщызэIуа-
хауэ щытащ. МахуэщIыр 
къызэзыгъэпэщахэм я лъэIу-
кIэ, гуфIэгъуэ дауэдапщэм 

щIэгъуэнхэр си пащхьэ 
кърелъхьэ. Абыхэм къагъэ-
лъагъуэ Маидэ спортым 
къыдэкIуэу, нэгъуэщI Iуэ-
хуи зэрилэжьыр. Армавир 
къалэм дэт сабий модель 
еджапIэм пщащэр кIуэн 
зэрыщIидзэрэ илъэс мэхъу. 
Сурэтхэм итщ сабий щы-
гъын зэхуэмыдэхэр къигъэ-
лъагъуэу ар утыку зэритыр.

— Ди сабийм и спорт 
ехъулIэныгъэхэм гу къы-
лъатэри, еджапIэм и уна-
фэщIхэм зыкъытхуагъэзащ 
икIи лъэIуащ еджапIэм ет-
тыну, — жиIащ Саидэ. – Абы 
кIуэн щIидзауэ, зэман куэд 
темыкIыу, «Непоседа» ту-
чаным и унафэщIхэм зы-
къытпащIащ. Абыхэм я 
лъэIукIэ, Маидэ сабий щы-

Дахагъэмрэ  щIыкIэфIагъэмрэ  зыхэлъ

Пресс-конференцэ

Росреестрыр  зыпылъ  Iуэхухэр

Печатым и Унэм и зэхуэсыпIэ пэшым щекIуэкIащ Росреестрым Къэрэшей-
Черкесым щиIэ къудамэм зэхиша пресс-конференцэр. Ар теухуауэ щытащ псэу-
пIэхэр, псэуалъэхэр зэхъуэкIыныгъэхэр хабзэкIэ зэращIым, «Земля для стройки» 
проектым, гараж, дачэ амнистэхэм, Росреестрым электроннэ хуэIухуэщIэхэр 
къызэригъэсэбэпым.

амнистэр Урысей Федерацэм щолажьэ 
2006 гъэм лъандэрэ икIи зыбжанэрэ ягъэ-
кIыхьащ.

Дачэ амнистэм цIыхухэм лъэкIыныгъэ 
къарет псэуалъэ щхьэхуэхэр ухуэн щы-
щIадзари, щаухари къамыгъэлъагъуэу, 
ахэр яухуэн папщIэ хуитыныгъи щIэмы-
лъэIуу, щIэгъэпсынщIауэ, тыншу хабзэкIэ 
щIатхэну.

Гараж амнистэм и Iуэхури абы ещхьщ, 
цIыхухэм лъэкIыныгъэ къарет гаражыр 
зытет щIыгури езы псэуалъэри тыншу 
щIатхэну. Псалъэм и жыIэгъуэкIэ, гараж 
амнистэр зэраублэрэ, Къэрэшей-Черкесым 
щыщIатхащ гараж 675-рэ ахэр зытет щIыгу 
Iыхьэ 752-рэ.

Росреестрыр сэбэпышхуэ мэхъу щIы-
налъэхэм, пщIантIэхэм, унэхэм щIыуэпс 
гъуэзыр щрашалIэкIи.

Ухуэныгъэхэр здрагъэкIуэкIыну 
щIыгу Iыхьэхэм ятеухуауэ

Росреестрым Къэрэшей-Черкесым щиIэ 
къудамэмрэ республикэм и Правительст-
вэмрэ зэщIыгъуу лэжьыгъэ ягуэщI щIыгу 
къамыгъэсэбэпхэр къагъуэту, ахэр псэупIэ 
ухуэныгъэм пылъхэм иратыным хуэунэ-
тIауэ.

2024 гъэм щIышылэм (январым) и 
1-м ехъулIэу Къэрэшей-Черкесым псори 
зэхэту къыщагъуэтащ зыми къимыгъэсэ-
бэп, гектар 526,4-рэ хъу щIыгу Iыхьэ 622-рэ. 
Абы теухуа хъыбарыр итщ Росреестрым 
и кадастровэ картэм и платформэм и 
«Земля для стройки» сервисым.

Зэпсэлъэныгъэм хэтахэр къытепсэлъы-
хьащ электроннэ хуэIухуэщIэхэми. Росре- 
естрым и электроннэ хуэIухуэщIэхэмрэ сер-
висхэмрэ цIыхухэм лъэкIыныгъэ ират я 
унэхэм къыщIэмыкIыу а хуэIухуэщIэхэр 
зыIэрагъыхьэну. Апхуэдэ сервисхэм я 
дэфтэрри къахьащ. ЗэзыгъэщIэну хуей-
хэм зыхуагъазэ хъунущ Росреестрым Къэ-
рэшей-Черкесым щиIэ къудамэм и сайтым 
(09_upr@rosreestr.ru).

 ДЭБАГЪУЭ Хьэтызэ

— УнагъуэрыкІыу къакІухьу-
рэ хэхыныгъэ кампанэм хэлэ-
жьыхьынухэр хэхакІуэхэм зэра-
хуеблагъэр икъукІэ я гуапэ 
мэхъу иужьрейхэм. Дапщэ хъу-
рэ апхуэдэу къэзыкІухьхэр, уна-
гъуэ дапщэ къакІухьагъэххэ?

— «Информ УИК»-м ипкъ иту, 
унагъуэ-унагъуэкІэрэ къакІухьу-
рэ, хэхыпІэхэм къемыкІуэлІэфы-
нухэм гулъытэ хуащІу нэрыбгэ 
58-рэ мэлажьэ. Къалэну абыхэм 
яхьыр мащІэкъым, унагъуэ 5883-
рэ къызэхакІухьын хуейти, абы 
пэлъэщащ, унагъуэ 5727-м щы-
Іахэщ. Тхьэ игъэпсэу хэхакІуэхэри, 
гуапэу къапежьэурэ зэдэлэжьащ. 

ЯгъэнэІуа  пщэрылъхэм  тету
Хэхыныгъэм хуэкІуэу 

—Районым щылэжьэну УИК-
хэр видеокІэлъыплъыныгъэ и 
лъэныкъуэкІэ дауэ къызэгъэпэ-
ща? 

— Хьэбэз районым УИК 15 щы-
лэжьэнущ хэхыгъуэ махуищми. 
Абы щыщу участки 3-м КОИБ-хэр 
щІэтынущ: Жьакуэ — 235-нэ УИК-м, 
Малэ Зеленчук — 242-нэ участкэм, 
Инжыджышхуэ — 249-нэ хэхыпІэ 
участкэм.

ВидеокІэлъыплъыныгъэхэмкІэ 
къызэгъэпэщауэ щытынущ Али-
Бэрдыкъуэ къуажэм щыІэну 236-нэ, 
237-нэ УИК-хэр, Хьэбэз къуажэ 
еджапІэм щылэжьэну зи №239-нэ 
участкэр, ПсэукІэ-Дахэ — 246-нэ 

УИК-р, Беслъэней — 248-нэ хэхы-
пІэ участкэр. 

А псоми лъэкІыныгъэ къыди-
тынущ хэхыныгъэхэр зэІухауэ, 
нэІурыту, хабзэм тету екІуэкІы-
нымкІэ.

— Іуэхум хэдгъэкІ хъункъым 
жылагъуэ кІэлъыплъакІуэхэри...

— Шэч хэлъкъым. Ахэри щІэ-
тынущ УИК къэскІэ. Жылагъуэ кІэ-
лъыплъакІуэхэр едгъэджащ, Іуэ-
хум хацІыхукІ, хуэхьэзырщ. 

КъинэмыщІауэ, ди район УИК 
къэс щылэжьэнухэм иджыри къы-
тедгъэзэжу дадэлэжьэнущ, щІэт-
плъыкІыжынущ, щІэдджыкІыжы-
нущ.

— Районым хэхакІуэ дапщэ иІэ?
— 2024 гъэм щІышылэм и 1-м 

ехъулІэу Хьэбэз районым хэхакІуэ 
18131-рэ иІэщ. Абыхэм яхьэлІауэ 
спискэ диІэщ. Ахэр УИК-хэм ят-
тыжынурэ, иджыри зэ псори къа-
пщытэжынущ, спискэкІэрэ къре-
хыурэ. 

— Бюллетенхэр сыт щыгъуэ, 
атІэ, ТИК-м къыщыІэрыхьэнур?

— Гъатхэпэм и 6-м хэхыныгъэ 
бюллетенхэр ТИК-м къыІэрыхьэ-
нущ. Гъатхэпэм и 13-м ахэр УИК-
хэм яттынущ. 

— Хэхыныгъэхэр къабзэу, ха-
бзэм тету екІуэкІынымкІэ Хьэ-
бэз район ТИК-м зэфІэкІи щІэ-
ныгъи вбгъэдэлъщи, а псори 
фи лэжьыгъэм къыщывгъэсэбэ-
пыну, фи Іуэхухэр бэІутІэІуншэу 
екІуэкІыну дывохъуэхъу!

Епсэлъар ТУАРШЫ Ирэщ

Фи пащхьэ идолъхьэ ди 
зэпсэлъэныгъэр.

— Жэхьфэр, илъэс 25-
рэ текIыжащ ди лъэ-
пкъыр зэрыгушхуэ, зэры-
ин, композитор щэджа-
щэ Даур Аслъэн игъуэнэ-
мысу дунейм зэрехыжрэ.   
Бзылъхугъэхэм я Дуней-
псо Махуэм техуат а хэ-
щIыныгъэшхуэр. Зэрыт-
щIэмкIэ, абы ехьэлIа гукъэ-
кIыжи  уиIэщ…

—  Аслъэн сымаджэщым 
щIэлът апщыгъуэм. Пщэд-
джыжьым, мартым и 8-м абы  
и щытыкIэри нэхъыфI хуэ-
дэу нэху къекIат. И шыпхъу 
Мае бгъэдэсти, кIэнфетрэ 
шампанскэрэ къригъэхьри 
сымаджэщым бзылъхугъэу 
щылажьэм  яхъуэхъуащ, пса-
лъэ гуапэхэр яжриIащ, IэплIэ 
яхуищIащ. СыхьэтитI текI-
ри и псэр хэкIащ...  

Абы си гупсысэр зыщ 
зыхуишэр —  Аслъэн ду-
нейм зэрытетам хуэдэу, 
цIыхугъэ хэлъу, адыгагъэ 
зэрихьэу дунейм ехыжащ. 
Ар къэзыцIыхуахэм я гум 
къызэринэжари апхуэдэщ.  

— Апхуэдиз илъэс бжы-
гъэм къриубыдэу Аслъэн 
и цIэр,  абы и фэеплъыр 
хъумэным хуабжьу упы-
щIащ. А Iуэхур зэи зэб-
гъэтIылъэкIакъым. Укъыт-
хутепcэлъыхькъэ...

—  Аслъэн дунейм зэ-
рехыжрэ илъэс нэхъ те-
мыкIауэ, Хьэбэз районым 
и Iэтащхьэу а зэманым те-
та Мэкъуауэ Фатимэ и жэр-
дэмкIэ,  композиторым и 
япэрей фэеплъ сыныр рай-
он купсэм щыдащIыхьауэ 
щытащ, Хьэбэз къуажэм дэт 
щэнхабзэмкIэ Унэм и пщIан-
тIэм дагъэуват.  КIэмрыгу 

Хьэтызэт ар зыщIар.  Ар 
япэ лъэбакъуэт.  

Жылагъуэ организацэ-
хэм,  Адыгэ Хасэм  Аслъэн 
и музыкальнэ щIэиныр хъу-
мэным папщIэ лэжьыгъэ 

ирашэжьащ. Къардэн Алик 
КъЧР-м и Правительствэм 
и тхьэмадэу щытетым, абы 
и унафэкIэ комиссэ къызэ-
рагъэпэщащ. Абы дыхагъэ-
хьащ сэри, Аслъэн и шы-
пхъу Маи.  Ди пщэрылъыр 
арат —  Даурым и тхыгъэ-
хэр зы тщIыжу къыдэдгъэ-
кIыжынрат. ИкIи лэжьыгъэ 
хьэлъэу къыщIэкIащ ар, куэ-
ди а IуэхуфIым хэлэжьы-
хьащ.

Республикэ ахъшэкIэ то-
митIыр къыдагъэкIауэ щы-
тащ. Япэ томыр Аслъэн  
къикIуа гъащIэ гъуэгуанэр 
къэзыгъэлъагъуэт, етIуанэм 
нэхъ къару зыщIэлъ, нэхъ 
лъэрыхьу ялъытэ макъамэ 
тхыгъэхэр ихуат.

— А тхылъхэр хэт зы-

лъысар, нэгъуэщI респу-
бликэхэм яIэрыхьэфа?

—  Ди республикэм му-
зыкэм пыщIауэ щыIэ еджа-
пIэу хъуам, курыт еджапIэ-
хэм, сабий IыгъыпIэхэм яIэ-

щIэхьащ. Адыгэр нэхъ зэ-
гъэуIуауэ зыщыпсэу респуб-
ликищым я щэнхабзэхэр 
«зэкIэрызыгъапщIэ» шхэпст 
Аслъэн.  Ар къыхэтлъытэ-
кIэрэ, Адыгэ Республикэм, 
Къэбэрдей Балъкъэрым я 
уэрэдусхэм, композиторхэм 
яIэрыдгъэхьащ, Москва ком-
позиторхэм я Союзми  ят-
тащ. 

Мы тхылъым  ихуащ Къэ-
рэшей-Черкесым, Дунейпсо 
Адыгэ Хасэм я гимнхэр. Зэ-
рыдунейуэ адыгэхэр здэщы-
Iэ къэралхэм  Аслъэн итха 
Гимныр къыщоIу.  Адыгэ-
хэм Iуэхугъуэ гуэр щрагъэ-
кIуэкIкIэ ди лъэпкъэгъум 
къигъэщIа гимнымкIэ къы-
щIадзэ, абыкIи Аслъэн и 
пщIэр хамэ къэралхэми ща-

хъумэ.
— Республикэ власт къу-

лыкъухэр Даур Аслъэн 
ехьэлIа фэеплъ Iуэхугъуэ-
хэм дауэ пыкъуэкIрэт?

— Ди гуапэщ жылагъуэ-
ми, власт къулыкъухэми 
Аслъэн ехьэлIа Iуэхугъуэ-
хэр лъэпкъым къызэры-
даIыгъыр.  2000 гъэм рес-
публикэм и Iэтащхьэу щы-
та Семеновым къыдигъэ-
кIат «Даур Аслъэн и  фэе-
плъыр мыкIуэдыжын щIын»  
Унафэр. 2002 гъэм  «Компо-
зитор Даур Аслъэн и музы-
кальнэ щIэиныр хъумэ-
ным» жыхуиIэу  Правитель-
ствэм и Постановленэр ду-
нейм къытехьащ.

Абы къыпэкIуэу, Аслъэн 
здыщылэжьа, здыщригъэ-
джа колледжым и цIэр 
фIащыжащ. Абы и бжэIу-
пэм композитор гъуэзэ-
джэм и фэеплъ сын щыд-
гъэувынуи унафэ къэт-
хьащ.  Зэманым и зэхъуэ-
кIыныгъэ хьэлъэу дытехуэ-
ри, щIыгум и IуэхукIи, сы-
ным и уасэр зэрыщIэтты-
нымкIи гугъу дыдехьащ. 
Арами, ди хъуэпсапIэр щы-
зу къыдэхъулIауэ солъытэ. 
КIэмрыгу Хьэтызэ уэрэдус 
телъыджэм етIуанэу хуищIа 
фэеплъ сын дахащэр кол-
леджым и бжэIупэм Iутщ, 
абы удз гъэгъахэр сыт щы-
гъуи тралъхьэ, щIэблэм ира-
гъэцIыху.

—  АтIэ, фэеплъ сыным 
къинэмыщIауи, гъуазджэ-
хэмкIэ республикэ колле-
джым музеи щывухуащ…

— АтIэ, иужьрей лъэба-
къуэу арат дызыхуэпабгъэр.  
Композитор, егъэджакIуэ, 
дирижёр, публицист, Iуэры-
Iуатэдж, жылагъуэ лэжьа-
кIуэ Даур Аслъэн хуэфащэ-
тэкъэ музей!  А Iуэхугъуэ-
ми дыпэрыуващ. Къэбэр-
дей-Балъкъэрым дыщыIащ 
музейхэм я ухуэкIэр зэд-
гъэлъагъуну, икIи абы иужь 
дызэрихьэным дытегу-
шхуэу дыкъэкIуэжащ.

Ари къызэдгъэпэщащ.  
Даур Аслъэн и илъэс 70-м 
техуэу къызэIутхауэ щы-
тащ композиторым и гъа-

щIэр, и творчествэр нэIу-
рыт зыщI хьэпшыпхэмкIэ 
гъэнщIа музейр. Мы гъэм 
абы псэщIэ къыIукIэжауэ 
солъытэ. Колледжыр зэра-
гъэзэхуэжа нэужь, музейм  
плIанэпэ щхьэхуэ хухахащ, 
фIыщэуи ягъэпсыжащ.  Абы-
кIэ хуабжьу Даур лъэпкъыр 
дыхуэарэзыщ жэрдэмыр 
къызыбгъэдэкIахэм, псом 
хуэмыдэуи, республикэм 
щэнхабзэмкIэ и министр 
Агырбэ Зураб.

АбыкIи къэмынэу, гъуаз-
джэмкIэ колледжым Даур 
Аслъэн и фэеплъыр хъу-
мэнымкIэ пшыхьхэр гъу-
нэжу къыщызэрагъэпэщ. А 
лэжьыгъэр зэпыукъым. Сэ-
ри срагъэблагъэ, сыгушхуэу 
сахохьэ. ЩIэблэм Даур Ас-
лъэн яцIыхуу къагъэтэдж.  
Си ныбжьыр здынэсам сэ 
сызыщIэхъуэпсри, а Iуэху-
гъуэхэм яужь сыщIитри 
аращ…   

 — ЗэрытщIэмкIэ, Даур 
Аслъэн тхылъ хуэптхащ. 
Республикэми абы уасэфI 
хуищIащ…

— Пэжщ ар.  2012  гъэм 
дунейм къытехьащ Аслъэн 
и творчествэмрэ и гъащIэм-
рэ теухуауэ хуэстха тхылъыр, 
«Оборванные струны серд-
ца» зыфIэсщар. Ар плъытэ 
хъунущ Даур Аслъэн теу-
хуа энциклопедиеу.  Даурым 
къикIуа творческэ гъуэгуа-
нэ телъыджэр къанэ щымы-
Iэу абдеж къыщетхэкIащ.  
Зэхуэтхьэсыжащ компози-
тор, дирижёр, уэрэдус щэ-
джащэхэм Аслъэн къыху-
жаIахэр, абыхэм я гукъэ-
кIыжхэр. Даур Аслъэн и щIэ-
иныр хъумэнымкIэ тхы-
лъым хуищI хэлъхьэныгъэр 
къыхалъытэри, 2014 гъэм 
Къэрэшей-Черкес Республи-
кэм и Iэтащхьэ Темрезов Рэ-
шид и Саугъэтыр  къысхуа-
гъэфэщауэ щытащ. Ар ди 
лъэпкъымкIэ уасэншэщ.

— Жэхьфэр, иджыри 
мурадыфI куэд уи гум илъ-
щи, Тхьэм ухущIигъыхьэ, 
узыншагъэ быдэкIэ уи-
гъэгуфIэ!

Епсэлъар
 ХЬЭТАЙ Мадинэщ

Гъатхэпэм (мартым) и 8-м илъэс 25-рэ ирокъу УФ-м и Къэрал саугъэтым и 
лауреат, адыгэм къытхэкIа япэ профессиональнэ композитор Даур Аслъэн 
Алий и къуэр дунейм зэрехыжрэ. ХьэкъыпIэкIэ а махуэм къыщегъэжьауэ нобэр 
къыздэсым, абы и фэеплъыр хъумэным, и гуащIэр, и щIэиныр цIыхум янэхьэсы-
ным  псэемыблэжу пылъщ журналист цIэрыIуэ Даур Жэхьфэр.  

Фэеплъ

ЩIэблэ ЗэпыщIэныгъэ

Щэнхабзэ  щIэиныр  яхъумэ

Анэдэлъхубзэр зи щIасэхэм ямызакъуэу нэ-
гъуэщI лъэпкъхэм къыхэкIахэми (тхьэкIумэ-
IулъхьэхэмкIэ уедаIуэ хъууэ, спектаклыр зде-
кIуэкIым ар урысыбзэкIэ зэрадзэкI) зыкъ-
рагъэхьэлIат премьерэм. Пэшым ущIэзышэ 
уэзджынэм щIыгъуу цIыхухэм я тIысыпIэ-
хэр зрагъэгъуэтри, и зэманым спектаклым 
щIидзащ. Абы хэтщ Къардэн Заур (Мурат и 
ролыр егъэзащIэ), Жанатаевэ Марьям (Мурат 
и щхьэгъусэ Iэмалэ), КъБР-мрэ Ингуш Респуб-
ликэмрэ щIыхь зиIэ я артист Хьэщэ Къанщо-
бий (Iэмалэ и адэ Мэзан), КъБР-м и цIыху-
бэ, Адыгейм щIыхь зиIэ я артисткэ Шы-
бзыхъуэ Барисэт (Iэмалэ и анэ Хьэбылэ), 
Шыдгын Тимур (Мэзанрэ Хьэбылэрэ я къуэ 
Iумал), КъБР-м щIыхь зиIэ и артист Тэмазэ 
Лиуан (Мэзан и ныбжьэгъу УэIил. Мы ро-
лыр зэблэкIыу Лиуанрэ КъБР-м щIыхь зиIэ 
и артист Лу Рэмэзанрэ ягъэзэщIэнущ), Токъу 
Ибрэхьим (щIалэ цIыкIур). 

Спектаклым къыщыIэтар ди зэманым 
куэду узыщрихьэлIэ Iуэхущ, щхьэусыгъуэ мы-
хьэнэншэ дыдэ щхьэкIэ зэщхьэгъусэхэр зэб-
гъэдэкIыж зэрыхъуарщ, абыхэм зэдагъуэта 
бынхэр бэлыхь зэрыхадзэрщ, адэ-анэм яку 
къыдэхъуэ зэгурымыIуэм, игъащIэкIэ къы-
дэмыжыжын жыхуаIэм хуэдэу, я сабиипсэр 
зэрызэщигъэурщ. 

«Пьесэр — ди нобэрей гъащIэрщ. Абы 
лъабжьэ хуэхъуа Iуэхугъуэ гугъур унагъуэ 
куэдым жьэхэуащ. Жыгым и дежкIэ нэхъы-
щхьэр, ар зыгъашхэр лъабжьэр арамэ, цIыхум 
и щIэдзапIэр унагъуэрщ. Унагъуэм къыще-
жьэ дэтхэнэ Iуэху къыинри, зэман дэкIа 
иужь, лъэпкъ псом ей мэхъу. Апхуэдэ ды-
дэщ хабзэу унагъуэм илъхэри – зэман-зэ-
манкIэрэ ар цIыхубэм мардэ хуохъу. Аращи, 
нэхъыжьхэм я ныбжьымрэ абыхэм дызыщIа-
пIыкIа хабзэхэмрэ пщIэ хуэзыщI щIэблэ 
узыншэ дыхуеймэ, а псор ди унагъуэхэм я 
деж къыщедгъэжьапхъэщ…» — жеIэ Бемырзэ 
Зураб, и IэдакъэщIэкIым и купщIэм и гугъу 
щищIкIэ.

Къэбгъэлъагъуэмэ, спектаклым къыхэ-
бгъуэтынущ гушыIэ щаби, ауан мащIи, фIы-
лъагъуныгъи, пщIэ-нэмыси, узыгъэдыхьэш-
хи, уи нэпс къезыгъакIуи. Муратрэ Iумалрэ 
я зэхуаку къыдэхъуэ зауэ-банэ мащIэм     
цIыхухэр егъэдыхьэшх, Мэзанрэ УэIилрэ я 
зэныбжьэгъугъэм уегъэгушхуэ, гуапагъэрэ 
гулъытэрэ я зэхуаку зэрыдэмылъыжыр щхьэ-
усыгъуэ яхуэхъуу зэбгъэдэкIыжа Муратрэ 
Iэмалэрэ узыщIагъэгупсысыж, я сабийм и 
хьэтыркIэ зы защIыжыну мурад зэращIам 
щхьэкIи уогуфIэ, нэхъыжь и псалъэ щыпхыкI 
унагъуэ дахэ цIыкIууи уIуоплъэ Мэзан зи 
тхьэмадэ жьэгу пащхьэм.

Зи унагъуэр зыфIэкIуэда, зи щхьэм пщIэ 
хуэзыщIыж цIыхухъум и гупсысэкIэ езы Му-
рат и псалъэхэм нэхърэ нэхъыфIу зыми къы-
бжиIэфынкъым, абы зызригъапщэри гъэщIэ-
гъуэнщ. И сабий гукъэкIыжщ хуемыгъэхыу 
икIи хузыщымыгъэгъупщэу абы къыдэгъуэгу-
рыкIуар, и щхьэгъусэм ирипсэлъылIэр. «Сы-
цIыкIут. Ди хьэблэлIхэр щакIуэ дэкIщ, къэ-

пхъэным бгъэдахуэри, дыгъужь къаубыдауэ 
щытащ. ЯмыукIыу къыдашат къуажэм. Ды-
гъужьыр кIапсэкIэ ирапхауэ жыгым бгъэ-
дэтт. Дэри, пщIэрэ, псори дыбгъэдэлъэдауэ 
деплъырт, хьэблэ сабийхэр мывэкIэ еуэрт, 
зэрыгъэкIийт, зэрызехьэрт. Ауэ сэ дыгъужьым 
и нэм сыщIэплъэу сыщытт. И нэм… Щхьэ-
хуиту зи гъащIэр зыхьа псэущхьэм кIапсэм 
и мыхьэнэр къыгурыIуэртэкъым. Зэрыхузэ-
фIэкIкIэ ишэщIауэ, и лъакъуэхэмкIэ щIыр 
къритхъуу еIэурэ зитхьэлэжырт. И пщэм ира-
щIа кIапсэр нэхъ лалэ ищIмэ, жьы нэхъ зэ-
ригъуэтынур е къыгурымыIуэрэт, е къыгу-
рыIуэну хуэмейрэт... Къаруи псэи къыхуэ-
мынэжауэ еIэрт! И къурмакъейр щиубыды-
кIарэ тхъурымбэр къыIурытIэтIу еIэрт!.. Зы 
дакъикъэ гуэрым дыгъужьым и нэр къы-
стехуэри къызэплъащ… Е-е-е-е-й… Ар, пщIэ-
рэ… Хьэуэ, дыгъужьым къыгурыIуэрт кIапсэр 
нэхъ къигъэлалэмэ, зэримытхьэлэнур. КIа-
псэм емыIэмэ, и пщэри хуит хъужу жьы зэ-
ришэфынур. КъыгурыIуэрт, ауэ хуейтэкъым. 
КIапсэр лалэ ищIмэ – къызэрытекIуамкIэ 

зиумысыжын хуейт, и щхьэхуитыныгъэмрэ 
лIыгъэмрэ ищэу жьы Iубыгъуэ къызэрищэ-
хумкIэ зиумысыжын хуейт! Жьы Iубыгъуэ! 
ЛIэмэ нэхъ къищтэнут абы нэхърэ! И лIы-
гъэншагъэкIэ кIапсэм зыкъыхуиумыс нэхъ-
рэ. Сэри нобэ сыдыгъужьщ, Iэмалэ. А щIалэ 
цIыкIум кIэтIий кIапсэкIэ сепхащ. Уэлей сы-
дыгъужьмэ. СытекIуэдэнуми си пщэм илъ 
кIапсэм си лIыгъэншагъэ езгъэлъагъуну-
къым. Къысхуэгъэгъу, езгъэлъагъуфынукъым. 
Сыту жыпIэмэ, итIанэ си щхьэм пщIэ хуэс-
щIыжынукъым. Е си лIыгъэм сытетыжын 
хуейщ, е си тэмакъыщIэ сытеувэу, цIыхухъуу 
сызэрыщытар сигу къэзгъэкIыжу, си къуэр 
хамэ цIыхухъум зэрипIым сыхукъуэплъу си 
гъащIэр нэсхьэсын хуейщ».                     

Дыгъужьым и образыр наIуэу уи нэгу 
къыщIегъэувэ спектаклым, икIи ар лэжьы-
гъэм и кIыхьагъкIэ щыпхышащ. Муратрэ 
Iумалрэ щызэпщэфыIэ Iыхьэу спектаклым 
къыщыхьами щыдолъагъу Мэзанрэ УэIилрэ 
къаубыда дыгъужьыр иукIыну жиIэу зэриу-
тIыпщыжыр. ФIэпсэкIуэд хъуащ! Абы наIуэ 

ещI Мурат зэрыпсэ къабзэр, гущIэгъу зэрыхэ-
лъыр, и IуэхущIафэхэми и псалъэми цIыхухъу 
къару зэрыхэплъагъуэр. 

ЦIыхупсэмрэ дыгъужьыпсэмрэ зэрызэ-
Iыхьлыр, хэкIыпIэншэм и гур дыгъужьыгу 
зэрыхъур къыджезыIэ зы монолог хэтщ   
иджыри пьесэм. Ар Мурат и закъуэу къэна 
иужь и щхьэм щызэригъэзахуэ гупсысэ шэ-
щIарщ. «Гур – дыгъужьщ. Мы дунейм тета-
къым, теткъым икIи тетынукъым абы нэхъ 
къыпхуэпэжи, нэхъ къыпщымысхьи… Ды-
гъужь анэу, зыри къыпхэмынэжу яфыщIыху, 
къыпщхьэщыжынущ... Ауэ ар уигу дыгъу-
жьым гулъытэ хуэпщIыхущ, уи щхьэ и фэ 
епплъу убгъэдэтыхущ, уи Iэм ибгъэшхы-   
кIыхущ. Нэмыплъ епту, щумыгъэшха махуэм гур 
къыпхуеплъэкIынущ. ИтIанэ уи дзажэхэм 
щэхуу къетхъунщIэуэнущ, пщыгъупщамэ – 
зыкъыуигъэщIэжу… Си гур дыгъужьщ нобэ. Сэ 
абы сыкъыдалъхуауэ, сритIолъхуэныкъуэщ. 
Гулъытэм дегъашхэ, нэмыплъыр дошхыж».  

Гулъытэ щхьэхуэ хуэщIыпхъэщ спекта-
клым и теплъэм и къызэгъэпэщыкIэм, абы 

щIэлъ макъамэм, нэхур утыкум къызыхуэ-
тыншэу зэрытридзэм, нэгъуэщIхэми. Ар 
спектаклым и IуплъапIэр зи гукъэкI-зи Iэ-
рыкI, Адыгэ Республикэм и цIыхубэ сурэ-
тыщI Сихъу Рэмэзан и щIыб къыдэт IэщIа-
гъэлI нэсхэм я лэжьыгъэщ.  

Спекталым щиухым, утыкум къихьащ 
Шыбзыхъуэ Басиррэ Бемырзэ Зурабрэ. Ар-
тистхэм фIэхъус ирахри, пшыхьым кърихьэ-
лIахэм зыхуагъэзащ. 

— Мы пьесэр ауэ сытми къыхэтхакъым, — 
жиIащ Басир. — ЛъэпкъыбзэкIэ тхэ щIагъуэ 
зэрыщымыIэжыр, театрхэм ягъэувын зэра-
мыгъуэтыжыр псоми дощIэ. Ар и щхьэусы-
гъуэу, нобэрей зэманым езэгъ, адыгэбзэкIэ 
тха лэжьыгъэ нэхъыфI къыхэхыным хуэгъэ-
за зэхьэзэхуэ едгъэкIуэкIыну мурад тщIати, 
IутIыж Борис и фондым ар къыддиIыгъащ. 
Зураб деж сыпсалъэри, селъэIуащ зы пьесэ 
итхыну, зыгъэгузавэ Iуэху и лъабжьэу. Флъэ-
гъуар къищIыкIащ Зураб и гупсысэм икIи 
абы етIуанэ увыпIэр хуэдгъэфэщащ. Япэу ди 
утыкум къитхьэу аращ Зураб и Iэдакъэ-
щIэкIи, иужь мыхъуну, дяпэкIи дызэдэлэжьэ-
ну си гуапэщ. Зэхьэзэхуэм и япэ увыпIэр 
зылъысар Къаныкъуэ Заринэщ, ещанэ хъуащ 
Аброкъуэхэ Беллэрэ Аслъэнрэ я Iэдакъэ-
щIэкIхэр.  

Зураб фIыщIэ яхуищIащ спектаклыр зы-
гъэувахэм, абы щыджэгуахэм, абы зыкърезы-
гъэхьэлIахэм. 

— Фи театрым и цIэр инщ, и зэчийр нэхъ 
иныжщи, дяпэкIи фыузыншэу, фи IэщIагъэм 
и хъер флъагъуу, нобэ утыкум щывгъэлъэ-
гъуам и фIагъ къывэкIыу тхьэм фигъэпсэу! 
Театрыр нобэ лъэпкъ щэнхабзэм и шэпэ- 
Iудзщ, адыгэбзэм и хъумакIуэщ, адыгэ газе-
тым иужькIэ мыращ анэдэлъхубзэр зыхъумэу 
дунейм тетри, куэдрэ фыщыIэну, фылэжьэ-
ну си гуапэщ».

Зыхуей хуэзэу гъуэгу зыгъуэта дэтхэнэ 
зы IуэхуфIми «гъуэгу махуэ» жепIэну къе-
лэжьри, фIырэ гуфIэгъуэкIэ спектаклыр теат-
рым бэрэ щагъэлъэгъуэн ухъу. Гукъыдэжрэ 
дэрэжэгъуэрэ дгъуэтауэ дызэбгрыкIыжащи, 
куэдкIэ дызыщыгугъ IуэхущIапIэр фIыгъуэ 
кIуапIэу щытыну ди гуапэщ. 

Си тхыгъэр сыухыну сыхуейщ Бемырзэ 
Зураб и псалъэхэмкIэ. Спектаклыр къызэры-
щыхъуар сфIэгъэщIэгъуэну сыкIэлъыпсэлъа-
ти, мыращ къызжиIар: «Лъэпкъ щэнхабзэм 
и цIыхушхуэ IутIыж Борис и фэеплъу драма-
тург зэхьэзэхуэ къызэзыгъэпэща абы и уна-
гъуэми ар езыгъэкIуэкIахэми фIыщIэ яхузо-
щI! СэркIэ лъапIэщ ЩоджэнцIыкIу Алий и 
цIэр зезыхьэ театрым си IэдакъэщIэкIыр 
утыку къызэрырихьар. ЗэрыжысIащи, я 
цIэм нэхърэ нэхъ иныжщ я зэчийр! Тхьэр 
арэзы къахухъу дэтхэнэми, режиссёр Шыбзы-
хъуэ Басир я пашэу. Уигу дэмыхьэнкIэ Iэмал 
иIэкъым режиссёр цIэрыIуэмрэ актёр зэчи-
ифIэхэмрэ ягъэлъэгъуа спектаклыр. Си гуа-
пэщ апхуэдэ щэнхабзэ лъэбакъуэкIэ Адыгэ 
Хэкум и Къэбэрдей щIыналъэм япэу сызэ-
рихьар. Псоми тхуэмахуэн Тхьэм ищI!      

ИСТЭПАН Залинэ, «Адыгэ псалъэ»

Театр

«Дыгъужь  кIапсэ»-м кърикIуэу
ЩоджэнцIыкIу Алий и цIэр зезыхьэ Къэбэрдей къэрал драмэ театрым лэжьыгъэщIэ утыку къыщрихьэкIэ, адыгэбзэр 

фIыуэ зылъагъу, а IуэхущIапIэм и гуащIэм дихьэх дэтхэнэри щогуфIыкI. Урысей Федерацэм щIыхь зиIэ и артист, театрым и 
режиссёр нэхъыщхьэ Шыбзыхъуэ Басир игъэувауэ мазаем и 29, гъатхэпэм и 1 пщыхьэщхьэхэм ягъэлъэгъуар КъЧР-м щIыхь 
зиIэ и журналист, усакIуэ цIэрыIуэ Бемырзэ Зураб и «Дыгъужь кIапсэ» пьесэм къытращIыкIа спектаклщ… 

ЕгъэджакIуэ нэсым и 
фэеплъыр зыгъэщыпкъэ 
Iуэхугъуэ дахэ щызэхашащ 
къуажэ еджапIэм — илъэс 
щэ ныкъуэм нэс Зэлэхьи 
здыщылэжьам. ЕджапIэм 
хэт, биологиемкIэ пэшым 
егъэджакIуэфIым и цIэр 
фIащыжащ.

Мы Iуэхугъуэм хэтащ 
Хьэбэз район администрацэм 
егъэджэныгъэмкIэ и къу-
дамэм и унафэщI Сидакъ 
Жаннэ, къуажэдэс нэхъы-
жьыфIхэр, Зэлэхьи къыдэ-
лэжьахэр, иригъэджахэр, и 
Iыхьлыхэр.

ЕджапIэм щIэблэм щIэ-
ныгъэ ябгъэдэлъхьэным зи 
гуащIэшхуэ щызыгъэтIы-
лъа егъэджакIуэ емышы-
жым и фэеплъыр  зэи гу-
лъытэншэ ящIакъым. АтIэ, 
нэхъыжьыфIым теухуа 
стенд бжыгъэ блыным кIэ-
рылъщ. Абдежым къыщы-
гъэлъэгъуащ Зэлэхьи те-
ухуауэ илъэс зэхуэмыдэ-
хэм газетхэм къытехуа тхы-
гъэхэр, сурэтхэр, езым и 
гъащIэм и къекIуэкIыкIар. 
Блыным зи теплъэр пылъ 
Зэлэхьи зыдэлэжьа егъэ-
джакIуэ гупыр ноби и нэ-
Iэм щIигъэтым ещхьу  къа-
хоплъэ. 

Лъхукъуэщауэ Зэлэхьи 
бгъэдэлъа IэпщIэлъапщIа-
гъымкIэ район псом и 
егъэджэныгъэ къудамэм и 
пщIэр хуабжьу къиIэтащ. 
Абы илъэс 47-рэ хуигъэ-
тIылъащ егъэджэныгъэ-гъэ-
сэныгъэ IэнатIэм, абы щы-
щу илъэс 23-м къызэгъэ-
пэщакIуэуи, еджапIэ унафэ-
щIу щытынри,  завуч пщэ-
рылъыр игъэзэщIэни къы-
хуихуащ.  

Зэлэхьи щIэныгъэ зы-
бгъэдилъхьа еджакIуэ куэд 

езым и лъэужьым ирикIуащ. 
Абыхэм яхэтщ биологием-
кIэ егъэджакIуэхэр, мэкъу-
мэш IэщIагъэр къыхэзыха-
хэр, щIэныгъэхэмкIэ док-
торыцIэр къэзылъэщахэр.

Нобэрей Iуэхугъуэри и 
щыхьэтщ егъэджэныгъэ, 
гъэсэныгъэ Iуэхум щыпэ-
рыту къекIуэкIа Зэлэхьи и 
лъэужьыр зэрамыгъэкIуэ-
дым. 

Мы зэIущIэм хэта, Зэ-
лэхьи иригъэджахэм ящыщ, 
министр IэнатIэ лъагэм пэ-
рыта ЩакIуэ Руслан къыте-

Нобэрей Iуэхугъуэр щIэ-
блэмкIи щапхъэщ, егъэджа-
кIуэ ныбжьыщIэхэмкIэ  гъэ-
сэныгъэ IэмалыфIщ, — къы-
хигъэщащ абы.

 Къеблэгъахэм ягу къа-
гъэкIыжащ Зэлэхьи бгъэ-
дэлъа творческэ зэчийр, ху-
дожественнэ хъэтIыр, егъэ-
джэныгъэ методикэм хуи-
Iэу щыта бгъэдыхьэкIэ къы-
зэрымыкIуэр. 

ЕджапIэм и унафэщI Уэхъу-
тэ Ленэ и къэпсэлъэныгъэм 
къыщыхигъэщащ икIи фIы-
щIэ яхуищIащ зэIущIэм къе-

хэм къащIэхъуахэр езгъэ-
джэну. ИкIи къыхэслъытэну 
сыхуейт абыхэм ящыщ дэт-
хэнэми гъэсэныгъэ хуабжь 
зэрабгъэдэлъыр, зэрызэчи-
ифIэхэр. А псоми, шэчын-
шэу, и фIыщIэшхуэ хэлъщ 
Зэлэхьии.  Ар плъытэ хъу-
нущ насыпышхуэу, — къы-
щIигъужащ унафэщIым.

 Лъхукъуэщауэхэ къа-
бгъэдэкIахэм, Зэлэхьи ири-
гъэджахэм къуажэ еджа-
пIэм и унафэщIми, лэжьа-
кIуэ гупми фIыщIэ хуащIащ 
Iуэху щхьэпэр къазэрыбгъэ-

дерсым зэрыдихьэхыр, ар 
куууэ яджыну къыщIыха-
хыр, микроскопым и лэжьэ-
кIэр, тонометрыр зэрагъэ-
Iэрыхуэр наIуэ къащIащ.

ГурыIуэгъуэщ. Нобэ Зэ-
лэхьи зыгъэлъапIэ, и фэ-
еплъыр зыхъумэ щIэблэм 
а нэхъыжьыфIым IущIэну, 
абы и дерс щIэщыгъуэхэм 
хэплъэну я насып къихьа-
къым. ИтIани, мы Iуэху-
гъуэм хэта сабийхэр а 
цIыху гуащIафIэм и гъа-
щIэм зэрыщыгъуазэр, абы 
и цIэр ящIэу къызэрыдэ-

Егъэджэныгъэ-щIэныгъэ                                   Фэеплъ

И   гъащIэм  зыхуэпэжа  
IэщIагъэм

«Сыбиолог къызэрыгуэкIщ. Си гъащIэм и кIэухым нэс сабийхэм щIэныгъэ ябгъэдэслъ-    
хьэным сыхущIэкъунущ»  — мы гупсысэм тету лэжьащ икIи псэуащ Малый Зеленчук къуа-
жэм къыщыхъуа, педагогическэ гуащIэдэкIым и ветеран, КъЧР-м щIыхь зиIэ и егъэджа-
кIуэ ЛЪХУКЪУЭЩАУЭ Зэлэхьи Ибрэхьим и къуэр. 

псэлъыхьащ къуажэм къы-
дэкIахэм я щIэныгъэ зы-
ужьыныгъэм Зэлэхьи хуи-
щIа хэлъхьэныгъэм:

—  Зэлэхьи и фэеплъыр 
тхъумэрэкIэ, дигу къыдо-
гъэкIыж псэемыблэжу егъэ-
джэныгъэ Iуэхум хуэлэжьа 
ди егъэджакIуэ нэхъыжьыфI-
хэр. Абыхэм ди къуажэ са-
бийхэм щIэныгъэ бгъэдалъ-
хьэным, лъабжьэ ятыным 
гуащIэшхуэ хуагъэтIылъащ. 

блэгъахэм, жиIащ егъэджа-
кIуэ нэхъыжьыфIым и фэ-
еплъыр адэкIи яхъумэу,  
абы хуэфэщэн, биологие 
щIэныгъэр лъагъуэ зыхуэ-
хъуну щIэблэ ягъэсэным 
зэрыхущIэкъунур.

—  Дызыгъэгушхуэщ, щIэ-
ныгъэм, егъэджэныгъэм зи 
псэр хуэпабгъэ, узыфIэмы-
кIыжын щIэблэ гъэса Зэ-
лэхьи къызэрыщIэхъуар. Си 
насып къихьащ абы и бын-

дэкIамкIэ.
Зэлэхьи и цIэр зыфIаща 

пэшыр къызэIухыныр хуа-
гъэфэщащ Сидакъ Жаннэ-
рэ  е 5-нэ классым щеджэ 
Братхэ Лейларэ.

Иужьым, Iуэхугъуэм къе-
кIуэлIахэр ирагъэблэгъащ 
Лъхукъуэщауэ Зэлэхьи и 
цIэр зезыхьэ биологиемкIэ 
пэш хуитышхуэм.  Мыбде-
жым еджакIуэ цIыкIухэм  
къагъэлъэгъуащ биологие 

кIуэтейр куэд и уасэщ. 
Зи гуащIэр лъэрыхьу лэ-

жьа, цIыхугъэр къызэбэ-
кIыу жылагъуэм хэта Лъху-
къуэщауэ Зэлэхьи и Iуэхум 
адэкIи пызыщэн щIэблэ 
къызэрыкIэлъыкIуэм и нэ-
щэнэщ мы Iуэхугъуэ дахэр. 
Тхьэм гъащIэ къарит ар къы-
зэзыгъэпэщахэм, гукъэкI зы-
щIахэм.

АСЛЪЭНЫКЪУЭ Мадинэ

Къэрэшей-Черкес Республикэм и ДУМ-м 
(Духовное Управление мусульман) 

и Президиумым и тхьэмадэ
БЕРДИЕВ хьэжы Исмэхьил и Іэпэр 
зыщІэдза, мыхъуркІэ щІэгъэбыда 

дэфтэрыр и лъабжьэу, 
мы гъэм нэщІ мазэм ехьэлІа 

щытыкІэхэм фыщыдогъэгъуазэ

Гъатхэпэм (мартым) и 11-м нэщІ мазэм щІедзэ.
Мэлыжьыхьым (апрелым) и 9-м нэщІ мазэр еух.
Мэлыжьыхьым и 10-р — Хьид Махуэщ.
Жумэ нэмэзыр мэлыжьыхьым и 10-м, сыхьэтыр 8-м щІидзэнущ.
Мы гъэм дэтхэнэ муслъымэнми фитр сом 200 итын хуейщ.
Фидьяуэ сом 250-рэ итынущ мылъку зиІэ, ауэ щхьэусыгъуэ зэхуэмыдэхэм къыхэ-

кІыу нэщІ зымыІыгъыфам икІи ар зэрымынэщІа махуэ къэс и пэбжу щытыпхъэщ 
фидьяр. КъурІэным щыжыІащ: «Мыхъужын уз къызэузу е и жьыгъэм къыхэкІыу 
нэщІ зымыІыгъыфхэм благъэкІа нэщІ махуэхэр япшыныжыфынущ тхьэмыщкІэ ягъа-
шхэмэ (2/184).

ТІэрэуихь, Іэбу Хьэнифэ и мэсхьэбым теткІэрэ — Къэрэшей-Черкес Республикэм 
ит мэжджыт къэскІэ рэчыхьэт 20 щызэфІагъэкІын хуейщ.

Щэууал мазэм махуи 6-кІэ ухэнэщІыхьыну фІыщ.

БЕРДИЕВ хьэжы Исмэхьил,
КъЧР-м и ДУМ-м и Президиумым и тхьэмадэ

Дин

УФ-м и Правительствэм 
2021 гъэм гъатхэпэм и 13-м 
зэригъэувам ипкъ иткІэрэ, 
«О государственной под-
держке в 2024 году юри-
дических лиц, включая не-
коммерческие организации 
и индивидуальных пред-
принимателей в целях сти-
мулирования занятости от-
дельных категорий граж-
дан» зи фІэщыгъэцІэ про-
граммэр мэлажьэ.

Программэм къриубы-
дэу, лэжьапІэтым лэжьапІэ 
къищта, гуп щхьэхуэхэм хи-
убыдэ лэжьакІуэхэм пап-
щІэ ахъшэ компенсацэ 
къратыжынущ. 

Апхуэдэ гупым хиубы-
дэхэр:

— илъэс 30-м нэгъунэ 

КъЧР-м гуащІэдэкІымкІэ и инспекцэм 
дыщегъэгъуазэ лэжьапІэтымрэ игъэлажьэ 
цІыхумрэ зэдащІыпхъэ гуащІэдэкІ зэгуры-
Іуэныгъэхэр зыхуэдэм.

ПІалъэ пыухыкІам тещІыхьа гуащІэ-
дэкІ зэгурыІуэныгъэ зэдащІ лэжьапІэ-
тымрэ гъэнэІуа пІалъэм къриубыдэу игъэ-
лэжьэну цІыхумрэ. Апхуэдэ щытыкІэхэм-
кІэ мы гуащІэдэкІ зэгурыІуэныгъэ лІэ-
ужьыгъуэр пІалъэншэ зэгурыІуэныгъэм 
къыщхьэщокІ. А псори гъэнэІуащ ГуащІэ-
дэкІ кодексым и 58-нэ статьямкІэ. 

Зэдэлэжьэныгъэ пІалъэр зыгъэнаІуэ 
зэгурыІуэныгъэр нэхъыбэ дыдэу илъэ-
ситху пІалъэщ зэрызэдащІыр. ПІалъэм и 
нэхъ мардэ мащІэр зыхуэдизыр хабзэм 
игъэнаІуэкъым. 

Хьэкумым игъэнэІуа щытыкІэхэр къы-
хэмылъытауэ зэдащІа, пІалъэ гъэнэІуам 
теухуа гуащІэдэкІ зэгурыІуэныгъэр  пІа-
лъэншэ зэгурыІуэныгъэу къилъытэнущ.

ПІалъэ гъэнэІуам тещІыхьа гуащІэдэкІ 
зэгурыІуэныгъэ лэжьапІэтым игъэлэжьэ-
нум дещІ лэжьыгъэр зыхуэдэмрэ ар гъэ-
зэщІэнымкІэ щытыкІэхэмрэ къыхэлъытауэ. 

Апхуэдэщ:
— щымыІэ лэжьакІуэм и къалэнхэр 

ар щымыІэхункІэ гъэзэщІэн, ауэ а щы-
мыІэм и лэжьапІэр къыхуэгъэнэжын, ха-
бзэм, гуп (коллективный) зэгурыІуэны-
гъэм, лэжьапІэтым и дэфтэрхэм, гуащІэдэкІ 
зэгурыІуэныгъэм япкъ иткІэрэ;

— пІалъэ лэжьыгъэхэр (мазитІым нэс-

ЕджапIэр къэзыух ны-
бжьыщIэхэр зыуэ щыт къэ-
зыпщытэж къэрал экза-
менхэм (ЕГЭ) щынэскIэ, абы 
иримыгузавэу хъукъым 
еджакIуэхэри адэ-анэхэри. 
Нэхъыбэм ар къызыхэкIыр 
экзаменыр къызэрызэра-
гъэпэщым, абы щагъэза-
щIэ лэжьыгъэхэр зэрыщы-

тым фIыуэ зэрыщымыгъуа-
зэращ.  Илъэс е 8-нэ мэхъу-
ри, «Сдаем вместе. День 
сдачи ЕГЭ родителями» Уры-
сейпсо акцэр щIрагъэкIуэ-
кIым и мыхьэнэри аращ. 
Акцэм и фIыгъэкIэ, адэ-анэ-
хэм лъэкIыныгъэ ягъуэт а 
экзаменым хэтыну, абдеж 
щызэрахьэ хабзэхэмрэ зэ-

къапэщылъ экзаменхэр ди 
сабийхэм тыншу къызэ-
ранэкIыфыну, — жиIащ   
Кравченко Иннэ.

А махуэм экзамен зэ-
ратар тхыдэращ. Ныбжьы-
щIэхэм къэрал экзаменыр 
зэратын дыдэм хуэдэу къы-
хузэрагъэпэщащ: упщIэхэм 
я гугъуагъри, методоло-
гиери апхуэдэт, телефон-
хэмрэ нэгъуэщI хьэпшып-
хэмрэ щIрагъэхьакъым, пас-
портымрэ зэрытхэну руч-
кэмрэ фIэкI нэмыщI яIы-
гъакъым. 

А махуэм адэ-анэхэм я 
щхьэкIэ зыхащIащ къэрал 
экзаменхэр щаткIэ, быныр 
зыпхырыкI Iуэхугъуэхэр. 
Абыхэм лэжьыгъэр прин-
терым къыхудагъэкIри  
хуагуэшащ. Ар нэхъ гъэкIэ-
щIауэ щытащ, еджакIуэхэм 
экзаменыр сыхьэти 3-4-кIэ 
ятхмэ, адэ-анэхэм зы сы-
хьэтщ хухахар. 

Мы акцэм и мыхьэнэ нэ-
хъыщхьэр адэ-анэхэм я щIэ-
ныгъэр къэхутэнракъым, 
атIэ экзаменыр зэрекIуэ-
кIым нэIуасэ хуэщIынращ. 
Арами, дэтхэнэми лъэкIы-
ныгъэ иIащ езым и щIэ-
ныгъэр къипщытэжыну.

БОРЭНЫКЪУЭ Мадинэ

рэ и щхьэрэ зэрызэтелъми 
куэд елъытащ. Мыбдеж уна-
гъуэм щIэсхэм я бгъэды-
хьэкIэм мыхьэнэшхуэ иIэщ. 
Аращ адэ-анэхэр мы Iуэхум 
нэхъ щIыхагъэгъуазэр.

Мы гъэм акцэр «ЕГЭ 
всей семьей» фIэщыгъэ-
цIэм щIэту ирагъэкIуэкI. 
Япэ ар Черкесск къалэм 
дэт, Хъупсырокъуэ Назир 
и цIэр зезыхьэ е 9-нэ гим-
назием къыщызэрагъэпэ-
щащ. Абы хэтащ гъэзэщIа-
кIуэ къулыкъухэм я лэжьа-
кIуэхэр, депутатхэр, проф-
союз зэгухьэныгъэхэм я 
унафэщIхэр, анэ-адэхэр.

Къызэхуэсахэм захуигъэ-
защ КъЧР-м егъэджэны-
гъэмрэ щIэныгъэмрэкIэ и 
министр Кравченко Иннэ.

— Мы гъэр унагъуэм и 
Илъэсу зэрагъэувар иджы-
ри зэ къыхэдгъэщу, «ЕГЭ 
всей семьей» фIэщыгъэ-
цIэм щIэту акцэр идогъэ-
кIуэкI. Къэрал экзаменыр 
фIагъ хэлъу ятынымкIэ, ди 
сабийхэр абы зэрыхущы-
тым мыхьэнэ зэриIэр къы-
дгуроIуэ. Нобэ фи щхьэкIэ 
зыхэфщIэнущ а  экзаменыр 
зэрекIуэкIыр, иужькIи фи 
бынхэм фадэгуэшэжыфы-
нущ. Согугъэ мы гъэм 

«ОГЭ компанэм и лIы-
хъужьхэр» щхьэщIэдзапIэм 
щIэту, мазаем и 20-м щIа-
лэгъуалэ инновацэ твор- 
чествэмкIэ Черкесск къа-
лэм дэт Купсэм щрагъэ-
кIуэкIащ е 9-нэ классхэм 
щеджэхэм экзамен щат-
кIэ къащхьэпэжыну Iуэху 
бгъэдыхьэкIэхэм ятеухуа 
дауэдапщэ.  

Абы ипкъ иту, респуб-
ликэ къалащхьэм и еджа-
пIэхэм щIэсхэм чэнджэщ 
иратащ ебгъуанэ классыр 
къыщаухкIэ я экзаменхэр 
тыншу зэрызэфIагъэкIы-
фынум хуэгъэзауэ. 

«Мы Iуэхум къыхэтшащ 
нэгъабэ е 9-нэ классыр къэ-
зыуха, къэрал экзамен нэ-
хъыщхьэр баллыфIхэмкIэ 
зыпэщIэзыгъэкIахэр, ар ды-
дэр къызыпэщылъ еджа-
кIуэхэм нэIуасэ яхуэтщIын 
ди мураду. Ахэр еджапIэ 
олимпиадэхэм япэ увыпIэ-
хэр къыщыхьыныр хабзэ 
зыхуэхъуа цIыкIухэращ. 

КъинэмыщIауэ, дэ еджа-
кIуэхэр щIызэхуэтшэсам и 

кIэлъыкIуэкIэмрэ зрагъэ-
лъагъуну, абыкIэ я бынхэм 
ядэгуэшэну. Акцэр гъатхэ-
пэм и 1-м къыщегъэжьауэ 
и 31-м нэс екIуэкIынущ.

ЕГЭ-м зыхуэгъэзыры-
ныр — щIэныгъэ зэгъэгъуэ-
тыным и закъуэкъым, атIэ 
еджапIэр къэзыухым и пси-
хологие гъэпсыкIэм, игу-

Егъэджэныгъэ

зы щхьэсыгъуэщ ди хэгъуэ-
гум щыщу ехъулIэныгъэфI 
зиIэ щIалэгъуалэм ОГЭ-р 
зэратам, абы гущтэ хамы-
хыу зэрыбгъэдыхьам къа-
хутепсэлъыхьмэ, сэбэп гуэр 
къыхуахьынкIэ дызэрыгу-
гъэр», — жиIащ Черкесск 
къалэм и мэрием егъэджэ-
ныгъэмкIэ и Управленэм 
и унафэщIым и къуэдзэ 
Слободчиковэ Наталье.  

Акцэм ипкъ иткIэрэ, еб-
гъуанэ классхэм щеджэхэм 
ящыщу ОГЭ-м баллыфI къи-
зыхахэм яIэ зэхэщIыкIым 
къызэхуэсахэр щIэдэIуащ. 
ЕджакIуэхэр зэрыщагъэ-
гъуэзамкIэ, экзамен тыным 
нэхъыщхьэ дыдэу хэлъыр — 
ушынэ зэрымыхъунумрэ 
къыппэщылъ Iуэхум нэгъэ-
сауэ зыхуэбгъэхьэзырыным-
рэщ. А псоми хэтыпхъэщ 
пщIэншэу щыIэ онлайн-хэ-
кIыпIэхэмрэ литературэ-
хэмрэ къэбгъэщхьэпэн зэ-
рыхуейри.     

ОГЭ-р зытагъэххэхэм къы-
хагъэщащ олимпиадэхэм 
ухэтыным сэбэпышхуэ къы-
зэрихьыр, абыхэм узэры-
щехъулIами, зыкъызэры-
щыбгъэлъэгъуами ищхьэ 
еджапIэхэм деж сыт щы-

гъуи гу зэрылъатэр. 
Мыри къыхэдгъэщын-

щи, 2024 гъэм ОГЭ-р пасэу 
ятын щрагъэжьэнур мэ-
лыжьыхьым и 23-м тра-
гъэхуэнущ. КъызэрыщIадзэ-
нури математикэращ. Ауэ, 

экзаменхэм я тыгъуэ нэхъы-
щхьэу ялъытэр накъыгъэм 
и 21-ращ — апщыгъуэм къа-
пщытэжынущ хамэбзэхэм-
кIэ щIэблэм бгъэдэлъ щIэ-
ныгъэр.   

ЛЫХЬ Тимур

ГуащІэдэкІ  Iуэхухэр

Мы щхьэщIэдзапIэм щIэ-
ту мазаем (февралым) и 
20-м щегъэжьауэ гъатхэ-
пэм (мартым) и 1-м нэгъу-
нэ Прикубан районым шы-
нагъуэншагъэ акцэ щекIуэ-
кIащ.

ОГИБДД-м и къэрал авто-
инспекторхэр Прикубан 
районым и Iэхэлъахэм ит-
сабий IыгъыпIэхэмрэ егъэ-
джэныгъэ IуэхущIапIэхэм-
рэ профилактикэ Iуэху 16 
къыщызэрагъэпэщащ.

Апхуэдэу, «Гъуэгу шына-
гъуэншэ»-р щекIуэкI пIалъэм 
къриубыдэу администра-

Воронеж областым хыхьэ Бутурлиновкэ къалэм ма-
заем (февралым) и 26-м щегъэжьауэ гъатхэпэм и 2-м 
нэс боксымкIэ IэпщIэлъапщIагъ зыбгъэдэлъхэр (про-
фессионалы) зыхэта, класс «Б» зиIэ, Дуней псом про-
фессионалхэмкIэ и чемпион Лебедев Денис и цIэкIэ са-
угъэтым здыщIэбэна, пщIэ ин зиIэ Урысейпсо спорт 
зэхьэзэхуэр щекIуэкIащ.

Абдеж зызэрапщытащ зи ныбжьыр илъэс 15-16 хъу, 
2008-2009 гъэхэм къалъхуа боксёр ныбжьыщIэхэм. 
Зэпеуэр траухуащ УФ-м и ЛIыхъужь, ВКС-м и гвардии 
майор Филипов Роман и фэеплъым.

Гуапэ зэрытщыхъуну, мы зэпеуэм ещанэ увыпIэкIэ, 
домбеякъ медалкIэ къыхэжаныкIащ гъэсакIуэхэу КIытIэ 
Мухьэмэдрэ Дэмэлей Беслъэнрэ я нэIэм щIэт МыкIытIэ 
Азэмэт.

ГъэсакIуэхэм дызэрыщагъэгъуэзамкIэ, Азэмэт Iуэху 
зэхэщIыкI ин щызыIэригъыхьащ мы зэпеуэм. Щогугъ 
дяпэкIи ехъулIэныгъэ нэхъ лъагэхэм зрипщытыну.

АБИДОКЪУЭ Люсанэ

тивнэ хабзэкъутэныгъи 
129-рэ къыщIагъэщащ. Абы-
хэм ящыщщ имычэзууэ 
къыпэкIуэ гъуэгум телъэ-
дахэр (ст.12.15 ч.4 КоАП 
РФ). Ахэр къэхъугъэ 20 
мэхъу. Фадэ Iухуауэ маши-
нэ рулым бгъэдэтIысхьащ 
цIыхуи 2. Транспорт къри-
хуэкIыну хуитыныгъэ къе-
зыт дэфтэр имыIэу зы 
цIыху къагъэувыIащ.

Дэтхэнэми жэуаплыгъэ 
ирагъэхьынущ.

ДЖАТЭЖЬ Зэмрэт,
Прикубан район 

ОГИБДД-м и унафэщI, 
полицэм и 

подполковник

Гъэсэныгъэ акцэ

«Гъуэгу  шынагъуэншэ» Ещанэ  увыпIэкIэ
Спорт

Газетым и къыкIэлъыкIуэ къыдэкIыгъуэр 
гъатхэпэм (мартым) и 14-ращ.

Мазаем (февралым) и 28-м Совет Союзым и ЛIы-
хъужь Хьэбэч Умар и цIэр зезыхьэ, Малый Зеленчук 
къуажэм дэт курыт еджапIэм «Герои компании ОГЭ» узэ-
щIыныгъэ акцэр къыщызэрагъэпэщащ.

А лэжьыгъэм и мыхьэнэ нэхъыщхьэр мы гъэм е 9-нэ 
классыр къэзыух, экзамен зытыну къызыпэщылъ еджа-
кIуэхэм чэнджэщэгъу нэс яхуэхъунращ.

Апхуэдэу, е  10-11-нэ классхэм щеджэ Тамбий Адемыр-
къан, Къардэн Залинэ, Братхэ Амиррэ Залинэрэ —  ОГЭ-м 
нагъыщэ ин къэзыхьахэр — «мастер-класс» Iэмалым 
тету я Iуэху зэхэщIыкIкIэ нэхъыщIэхэм ядэгуэшащ. Гура-
гъэIуащ ныбжьыщIэхэм экзамен тыным пыщIа Iэмал-
хэр, бгъэдыхьэкIэхэр, ехъулIэныгъэ хэлъу къызэфIэбгъэ-
кIын папщIэ, абыхэм узэрыпыкъуэкIын хуейр.

Ягу къагъэкIыжащ езыхэм зэрата щIыкIэри, ягу щы-
хъари, гусыс гуэри зэрыхэтар, экзаменым къызэрыщIэ-
хуахэр.

Мы узэщIыныгъэ-егъэджэныгъэ акцэр купщIэ хэлъу 
къызэрагъэпэщащ икIи ирагъэкIуэкIащ еджапIэм и уна-
фэщIым егъэджэныгъэ IуэхухэмкIэ и къуэдзэ Лъхукъуэ-
щауэ Анетэрэ егъэджакIуэ-библиотекарь Мамбэт Фатимэ-
рэ.

АБИДОКЪУЭ Люсанэ

ІэщІагъэлІым  и  псалъэ
кІэ) зэфІэхын;

— гъэм и пІалъэ гъэнэІуам теухуа 
лэжьыгъэхэр гъэзэщІэн; 

— хамэ къэралхэм лэжьэну яунэтІхэм;
— лэжьапІэтым игъэнэІуа лэжьыгъэ 

лІэужьыгъуэхэм я мардэм икІ лэжьыгъэ 
зэфІэхыным (зыгуэр къутэжын, зэгъэзэ-
хуэжын, къинэмыщІ); пІалъэкІэ (илъэ-
сым нэскІэ) хуэІухуэщІэ лІэужьыгъуэхэр 
нэхъыбэ щІыным.

Лъэныкъуэхэм я зэгурыІуэныгъэкІэ:
— нэрыбгэ 35-м мынэхъыбэ (рознич-

нэ сатум — нэрыбгэ 20) зыщымылажьэ 
хыхьэхэкІ цІыкІум щылажьэхэм;

— лэжьапІэм Іухьэ пенсионерхэм (я 
ныбжькІэ).

Апщыгъуэм, пІалъэншэ гуащІэдэкІ зэ-
гурыІуэныгъэкІэ лэжьапІэм Іухьа нэужь 
пенсионер хъуам пІалъэ гъэнэІуам тещІы-
хьа гуащІэдэкІ зэгурыІуэныгъэ къыдищІы-
жыну лэжьапІэтым хигъэзыхьын хуиткъым;

— я узыншагъэ щытыкІэм къыхэкІыу, 
медицинэм жиІэр къыхэлъытауэ пІалъэ 
лэжьыгъэ мыхъумэ зыхуэмыгъэзэщІэну 
къалъытар лэжьапІэ къыщащтэкІэ;

— Сыбыр Жыжьэм, абы хуэдэхэм ира-
гъапщэ щІыпІэхэм деж лэжьапІэ Іухьэхэм, 
а лэжьапІэр здэщыІэм куэшын хуей къы-
зыхудэхуэхэм;

— къэхъукъащІэ къызэрымыкІуэхэр, 
къутэныгъэхэр, къинэмыщІ къэхъугъэхэр 
гъэзэкІуэжыным хуэлэжьэнухэр къыща-
щтэкІэ. 

зи ныбжь щІалэгъуалэр;
— лэжьапІэр зыфІэкІуэ-

дынкІэ шынагъуэ къызы-
хукъуэкІахэр;

— лэжьапІэр зыфІэкІуэ-
дахэр;

— СВО-м, абы хуэдэ къи-
нэмыщІхэм хэтахэр.

ЛэжьапІэтым субсидие 
щІыкІэу иратынущ лэжьа-
пІэ къищта зы цІыху къэс-
кІэ лэжьапІэ нэхъ мащІэм 
хуэдищ техуэу.

Къэрал субсидие ахъ-
шэр лэжьапІэтым къызэры-
хуагъэкІуэнумрэ къыщы-
хуагъэкІуэнумрэ:

ЛэжьапІэтым лэжьапІэ 
къызэрищтэрэ мазэ текІ-
мэ япэ субсидиер къыхуа-
гъэкІуэнущ.

ЩІалэгъуалэ лэжьакІуэ 

къызэрищтам папщІэ етІуа-
нэ субсидие Іыхьэр лэжьа-
пІэтым къыІэрыхьэнущ лэ-
жьакІуэ къищта нэужь ма-
зищ текІмэ.

Ещанэ субсидие тыгъуэр 
лэжьапІэтым къыхуагъэкІуэ-
нущ илъэс 30-м нэс зи 
ныбжь лэжьапІэ къищта 
нэужь мазих текІмэ. 

Апхуэдэ пІалъэ мардэ-
хэр щІагъэувар щхьэусы-
гъуэншэкъым. Ар ящІэ лэ-
жьапІэтыр субсидие ахъшэ 
хуещэкІэрэ лэжьакІуэ къи-
щтэн-ІуигъэкІыжын Іэмал-
хэм хуемыкІуэн папщІэ. 

Къэрал субсидие ахъ-
шэр къызыІэрыхьэну хуей 
лэжьапІэтым лъэІу тхылъ 
щІилъхьэн хуейщ «Работа 
России» порталым щиІэ 
личнэ кабинетым. 

КъЧР-м и УГСЗН-м къет

Хабзэ

ЛэжьапІэтым  ицІыхупхъэр

УнагъуэкIэ  ЕГЭ-р  ят

«ОГЭ компанэм и лIыхъужьхэр»

Чэнджащэ Iуэщхъукъым

Iуэху  зэхэщIыкIкIэ  зэдогуашэ

Агъэржэнокъуэ  Мухьэдин  Агъэржэнокъуэ  Мухьэдин  
илъэс  75-рэ  зэрырикъуамкIэ!илъэс  75-рэ  зэрырикъуамкIэ!

Дохъуэхъу

И унагъуэр.

ГъащIэр къыпхуэгумащIэу, 
Хъерыр уи унэ лъащIэу,
Уи быным я IэфIыр 
                        зыхэпщIэу,
Хъуэхъуу къыбжаIэр къыплъысу,
Тхьэшхуэр насыпкIэ пхуэусэу,

    Уи узыншагъэр мыкIуэщIу, 
                   дэрэжэгъуэ уиIэу, 
    Уи быным я ехъулIэныгъэхэм 
                  уи псэр ягъэгуфIэу,
    Узиплъыр жьэгур мыу жьыхыу,
    ГъащIэм гу щыпхуэрэ 
      абы и IэфIыгъэ псори зыхэпщIэу,

ИлъэсищэкIэ Тхьэм утхуигъэпсэу!

